                                                                    Canllawiau Lefel Rhybudd 4: Cyhoeddwyd Ionawr 2021 
[bookmark: _GoBack]
Canllawiau Lefel Rhybudd 4 ar gyfer Gwasanaethau Dechrau'n Deg a Theuluoedd yn Gyntaf – COVID-19 
At: Cyfarwyddwyr Addysg, Cyfarwyddwyr Gwasanaethau Plant, Penaethiaid Gwasanaethau Teuluoedd yn Gyntaf, Penaethiaid Gwasanaethau Dechrau'n Deg ac Arweinwyr y Grant Plant a Chymunedau.
Mae'r coronafeirws newydd (COVID-19) yn cyflwyno heriau heb eu tebyg o'r blaen i'n teuluoedd a'n gwasanaethau. Diolch ichi am eich gwaith caled a'ch proffesiynoldeb yn ystod y cyfnod heriol hwn. 
Ddydd Mercher 16 Rhagfyr, cyhoeddodd y Prif Weinidog y byddai Cymru yn symud i lefel rhybudd 4 er mwyn rheoli lledaeniad y feirws. Dechreuodd lefel rhybydd 4 ar 20 Rhagfyr. Mae mwy o wybodaeth am natur y cyfyngiadau a fydd mewn grym yn ystod cyfnod rhybudd lefel 4 i’w gweld yma.
Mae'r ddogfen hon yn cynnig canllawiau ar ddarparu gwasanaethau Dechrau'n Deg a Theuluoedd yn Gyntaf yn ystod cyfnod lefel rhybudd 4, ac yn disodli’r fersiynau blaenorol o’r canllawiau a gyhoeddwyd yn ystod y pandemig hyd nes y clywir yn wahanol. Rydym am ichi eu rhannu ymhlith eich timau ac yn eich sicrhau ein bod yn gweithio'n galed i sicrhau ein bod yn cynnig canllawiau i'ch cefnogi wrth ddarparu gwasanaethau i blant a theuluoedd ar hyn o bryd ac wrth i’r sefyllfa ddatblygu ymhellach. 
Rydym yn cydnabod y bydd teuluoedd o dan bwysau emosiynol, ariannol a seicolegol ychwanegol yn ystod y cyfnod hwn. Er diogelwch a llesiant eich staff a'r plant a'r teuluoedd yr ydych yn eu cefnogi, mae hefyd yn hanfodol bod gwasanaethau'n cael eu cyflwyno mewn ffordd sy'n gyson â'r cyngor gwyddonol arbenigol a ddarperir gan Lywodraeth Cymru. Gallai'r cyngor gwyddonol hwnnw, a’r canllawiau yn sgil hynny, newid. 

Bydd angen ichi sicrhau hefyd fod gwasanaethau’r rhaglenni’n cydymffurfio â’r rheoliadau diweddaraf. Gweler hefyd y canllawiau a gyhoeddwyd mewn perthynas â'r lefelau rhybydd yng Nghymru.

Dylid anfon pob ymholiad ynglŷn â’r canllawiau hyn at y blwch negeseuon e-bost perthnasol: 

familiesfirst@llyw.cymru 

FlyingStart2@llyw.cymru

Dylid anfon pob ymholiad ynglŷn â chyllid at dîm y Grant Plant a Chymunedau:

AriannuHyblyg@llyw.cymru  






Y Gynulleidfa Darged 

Dylai'r canllawiau hyn gael eu defnyddio gan y rhai hynny sy'n ymwneud â chynllunio, comisiynu a chyflwyno'r gwasanaethau a ariennir drwy naill ai rhaglen Dechrau'n Deg neu raglen Teuluoedd yn Gyntaf, gan gynnwys Cydgysylltwyr Dechrau'n Deg a Theuluoedd yn Gyntaf, arweinwyr gwasanaethau awdurdodau lleol a phartneriaid cyflenwi ar draws yr holl sectorau perthnasol. 

Gan gadw deddfwriaeth COVID-19 yng Nghymru mewn cof, nodau'r canllawiau yw:
· Annog ffordd hyblyg ac ymarferol o gynnal gwasanaethau Dechrau'n Deg a Theuluoedd yn Gyntaf yn ystod pandemig y coronafeirws newydd.
· Sicrhau bod gwasanaethau Dechrau'n Deg a Theuluoedd yn Gyntaf yn hyblyg ac yn berthnasol i anghenion penodol y boblogaeth a'r gymuned lleol.
· Galluogi rhaglenni Dechrau’n Deg a Theuluoedd yn Gyntaf, hyd y gellir, i barhau i chwarae rhan wrth gefnogi plant a’u teuluoedd yn ystod cyfnod y pandemig.
· Galluogi gwasanaethau Dechrau'n Deg a Theuluoedd yn Gyntaf i ymdopi'n briodol â'r pwysau ychwanegol y gallai'r coronafeirws newydd ei roi ar ddarparu gwasanaethau.
· Hybu gweithio mewn partneriaeth ar draws yr holl wasanaethau sy'n cefnogi teuluoedd.
Mae'r newidiadau hyn yn fesur dros dro mewn ymateb i'r amgylchiadau digyffelyb hyn yr ydym yn eu hwynebu ar hyn o bryd. Bydd y canllawiau hyn yn cael eu hadolygu ymhellach wrth i benderfyniadau yn ymwneud â’r coronafeirws gael eu gwneud.
Yn ystod cyfnod yr amhariad ar wasanaethau, nodwch y bydd Llywodraeth Cymru yn cymryd hynny i ystyriaeth wrth adolygu perfformiad yn erbyn y lefelau perfformiad y cytunwyd arnynt mewn perthynas â llwythi gwaith a Dull Rhaglen Ofal. Mae'r gwasanaethau hynny'n parhau i fod yn hanfodol i deuluoedd ar draws Cymru. Felly, rydym yn disgwyl i bawb wneud eu gorau glas i gyrraedd cynifer o deuluoedd ag sy'n bosibl mewn modd priodol yn ystod y cyfnod hwn. 

Egwyddorion cyffredinol:
Dylai’r rhai sy’n darparu gwasanaethau sy’n cael eu hariannu gan Dechrau’n Deg neu Teuluoedd yn Gyntaf gadw’r egwyddorion canlynol mewn cof wrth ystyried pa gymorth i’w ddarparu i unrhyw blentyn/person ifanc/teulu sy’n agored i niwed neu’n dod yn agored i niwed.
· rhaid i wasanaethau gydweithio i sicrhau bod pob plentyn a pherson ifanc yn ddiogel ac yn cael eu gweld, eu clywed, eu meithrin a'u datblygu;
· dylai'r penderfyniad ystyried yr effaith ar iechyd a datblygiad emosiynol, meddyliol a chorfforol y plentyn neu'r person ifanc yn y tymor byr, tymor canolig ac yn hirdymor (gallai peidio â gweithredu yn y tymor byr gael effaith wirioneddol yn yr hirdymor);
· dylai’r penderfyniad ystyried sut y gellid lliniaru unrhyw risgiau, gan gynnwys y risg o orfod uwchgyfeirio i wasanaethau statudol, drwy'r cymorth mwyaf priodol i'r plentyn neu'r person ifanc a’i deulu;
· dylai'r penderfyniad ystyried barn y plentyn neu’r person ifanc a'i rieni/gofalwyr, fel y gellir deall a diwallu eu hanghenion drwy'r cymorth mwyaf priodol (gan gynnwys cymorth wyneb yn wyneb, gan ddilyn pob mesur diogelwch angenrheidiol o ran COVID-19);dylai rhieni a gofalwyr gael gwybodaeth glir am bob penderfyniad;
· dylai plant a phobl ifanc, lle bo angen, gael eu blaenoriaethu’n briodol ar gyfer cymorth;
· dylai'r risgiau i blant a phobl ifanc a’u teuluoedd gael eu hadolygu a'u monitro'n rheolaidd ar sail amlasiantaethol

Canllawiau Dechrau'n Deg
Rydym yn cydnabod y bydd teuluoedd yn dioddef straen ychwanegol ac yn wynebu heriau unigryw yn ystod y cyfnod anodd hwn. Rydym yn cydnabod na fydd yn bosibl darparu holl wasanaethau Dechrau'n Deg drwy'r trefniadau arferol yng ngoleuni'r cyfyngiadau COVID-19 sydd yn eu lle. Nod y canllawiau hyn yw cynnig gwybodaeth glir am fframwaith gwasanaethau Dechrau'n Deg y gellir eu darparu i gefnogi plant a theuluoedd mewn angen, yn unol â'r ddeddfwriaeth bresennol sy’n ymwneud â COVID-19 yng Nghymru, a’r cyngor gwyddonol mewn perthynas â chyfyngu lledaeniad y feirws a chyfyngiadau sydd yn eu lle ar gyfer y gymdeithas ehangach.

Caiff y canllawiau eu cyfleu yn ôl thema o dan bedair elfen graidd Dechrau'n Deg:

Gwasanaethau Ychwanegol Ymwelwyr Iechyd Dechrau'n Deg

Ym Mis Rhagfyr 2020, cafodd y Byrddau Iechyd lythyr (isod) gan Brif Swyddog Nyrsio Cymru ynghylch darparu’r rhaglen Plant Iach Cymru a gwasanaethau ymwelwyr iechyd Dechrau’n Deg.


Dylai timau Iechyd Dechrau’n Deg ddilyn y canllawiau hyn hyd nes y clywant yn wahanol, a dylent roi sylw penodol i egwyddorion 6 a 7 a amlinellir yn y llythyr. 
Anogir timau ymwelwyr iechyd Dechrau’n Deg i gydweithio â gwasanaethau ymwelwyr iechyd cyffredinol i ddarparu gwasanaeth di-dor yn ystod y pandemig ac yn ystod y cyfnod rhybudd lefel 4.



Gwasanaethau Rhianta Dechrau'n Deg
O ystyried y cyngor presennol sy'n ymwneud ag aros gartref, bydd angen i Awdurdodau Lleol barhau i addasu'r ffordd y mae gwasanaethau rhianta Dechrau'n Deg yn cael eu darparu. Mae’r rheoliadau newydd a gyhoeddwyd ar gyfer cyfnod lefel rhybudd 4 yn caniatáu i wasanaethau cyhoeddus barhau, gan gynnwys gwasanaethau wyneb yn wyneb lle tybir eu bod yn hanfodol ac yn briodol, cyn belled ag y cwblheir yr asesiadau risg gorfodol a chan gymryd pob mesur rhesymol i liniaru a lleihau’r risgiau o ddod i gysylltiad â’r coronafeirws. Fodd bynnag, er mwyn bodloni'r galw parhaol a newidiol am gymorth, disgwylir i Awdurdodau Lleol barhau i edrych ar ffyrdd arloesol eraill o gyrraedd plant a rhieni. Lle bernir nad yw darparu cymorth wyneb yn wyneb yn briodol, dylid ystyried opsiynau cyfunol – er enghraifft cysylltiad digidol neu ddefnyddio mannau awyr agored lle bo hynny’n bosibl. Pan fo angen darpariaeth amgen, dylai Awdurdodau Lleol flaenoriaethu rhaglenni rhianta ar-lein sy'n agored i bawb a darpariaethau wedi'u targedu, y gellir eu darparu’n rhithiol ac sy'n fwy addas ar lefel un-i-un. Dylai Awdurdodau Lleol hefyd ystyried y canllawiau canlynol pan fyddant yn cynllunio gwasanaethau yn ystod y cyfnod angenrheidiol hwn o fesurau diwygiedig a threfniadau newydd:
1. Dylai Awdurdodau Lleol ddefnyddio'r cyfryngau cymdeithasol i gyfleu negeseuon a sicrhau bod cymorth ar gael yn eu cymunedau. Gallai hynny fod ar ffurf rhith grwpiau ar blatfformau'r cyfryngau cymdeithasol, fel Facebook neu WhatsApp.
1. Dylai cymorth a chyngor gael eu darparu'n ddigidol drwy gynghorion a ffeithluniau. Mae ystod o adnoddau ar gael drwy wefan Magu Plant. Rhowch amser iddo Llywodraeth Cymru, a byddwn yn parhau i ychwanegu at y rhain yn ôl yr angen.
1. Lle nad yw’n briodol darparu gwasanaethau wyneb yn wyneb, dylai Awdurdodau Lleol ddarparu cymorth un-i-un neu mewn grŵp yn rhithiol, gan wneud y defnydd gorau o dechnoleg gwybodaeth a thechnolegau digidol wrth ddarparu gwasanaethau. Fodd bynnag, mae angen i Awdurdodau Lleol fod yn fodlon bod unrhyw ddewis arall yn lle gwasanaethau wyneb yn wyneb yn diwallu'r anghenion gofal a chymorth a nodir mewn unrhyw gynllun gofal a chymorth, gan sicrhau diogelwch pawb ar yr un pryd.
1. Lle asesir bod cymorth wyneb yn wyneb yn hanfodol ac yn briodol, mae’n arbennig o bwysig eich bod yn dilyn yn ofalus yr holl ganllawiau ar amgylcheddau diogel o ran Covid, a sut i’ch diogelu eich hun a diogelu eraill rhag y coronafeirws, gan gynnwys y canllawiau ar Fesurau Diogelu (gweler y ddolen o dan bennawd gofal plant Dechrau’n Deg) a’r canllawiau ar fesurau rhesymol mewn gweithleoedd a safleoedd sydd ar gael yma. 

Nid yw'r rhestr uchod yn holl gynhwysfawr, gan ein bod yn cydnabod y gallai fod gan Awdurdodau Lleol ddulliau a syniadau eraill y maent wedi’u rhoi ar waith neu y maent yn eu hystyried ar ôl cynnal asesiad risg trylwyr i’r hyn sydd ei angen ac yn bosibl ar y cyd ag unrhyw fesurau lliniaru angenrheidiol i leihau’r risg o ddod i gysylltiad â’r coronafeirws.

 
Gofal Plant Dechrau'n Deg
Er mwyn helpu i hwyluso mwy o bresenoldeb mewn lleoliadau gofal plant, gan gynnwys gofal plant Dechrau’n Deg, mae Llywodraeth Cymru wedi cyhoeddi’r canllawiau Mesurau Diogelu mewn Lleoliadau Gofal Plant: cadw gofal plant yn ddiogel sy’n rhoi cyngor ac arweiniad i ddarparwyr gofal plant ynghylch sut i baratoi lleoliadau ar gyfer presenoldeb uwch gan barhau i ddiogelu plant a staff. Mae’r ddogfen yn gosod pwyslais ar asesiadau risg unigol a phrosesau effeithiol ar gyfer rheoli hylendid er mwyn sicrhau arferion diogel mewn lleoliadau gofal plant. Yn ogystal, mae canllawiau pellach mewn perthynas â chadw plant yn ddiogel mewn gofal plant wedi'u cyhoeddi'n ddiweddar i weld yma.
Yn unol â’r sector gofal plant ehangach, mae gofyn i holl ddarparwyr gwasanaethau gofal plant Dechrau’n Deg lynu at y canllawiau ar Fesurau Diogelu, yn ogystal ag unrhyw ganllawiau perthnasol, wrth gynllunio a darparu gwasanaethau Dechrau’n Deg, hyd nes y clywir yn wahanol.

Disgwyliadau o ran y gwasanaethau
Mae Cynllun Rheoli’r Coronafeirws: Lefelau Rhybudd yng Nghymru yn nodi, er gwaetha’r cyfyngiadau ar gyfer y gymdeithas ehangach, na fyddai mesurau lefel rhybudd 4 yn effeithio ar wasanaethau plant. Cyhoeddwyd hyn er mwyn sicrhau bod plant yn gallu parhau i fanteisio ar brofiadau datblygiadol drwy fynychu lleoliadau gofal plant proffesiynol ac i leihau effaith y pandemig ar blant ifanc a’u teuluoedd.

Yn unol â’r cyhoeddiad ar gyfer y sector gofal plant ehangach yng Nghymru, mae lleoliadau gofal plant Dechrau’n Deg i aros ar agor yn ystod cyfnod lefel rhybudd 4 cyn belled â bod hynny’n ymarferol yn yr amgylchiadau ac yn ddiogel i’r plant a’r staff.  

Diwygiodd Llywodraeth Cymru ddogfen Mesurau Diogelu mewn Lleoliadau Gofal Plant: Cadw Gofal Plant yn Ddiogel, sydd, ynghyd â nifer o ddiwygiadau eraill, yn cydnabod mor anymarferol yw hi i blant bach iawn gadw pellter cymdeithasol, ac yn cael gwared ar y cyfyngiad i gadw grwpiau i 8 plentyn mewn lleoliadau gofal plant. Mae’r Mesurau Diogelu hyn yn dal yn gyfredol ac yn parhau i fod yn berthnasol.

Mae diogelwch plant a staff yn dal i fod o’r pwys mwyaf, a disgwylir i bob lleoliad gynnal asesiadau risg unigol i sicrhau bod unrhyw gynnydd yn y ddarpariaeth yn ddiogel ac yn parhau i gydymffurfio â’r canllawiau.

Sylwch mai ein dyhead o hyd yw cefnogi cynifer o blant â phosib yn unol â chanllawiau Mesurau Diogelu mewn Lleoliadau Gofal Plant: Cadw Gofal Plant yn Ddiogel.

Os nad oes modd i blant fynychu eu lleoliad gofal plant Dechrau’n Deg am ran o’r wythnos yn sgil mesurau lleol i reoli niferoedd, dylid cefnogi eu datblygiad drwy ffyrdd eraill, hynny yw trefniant rhithiol neu adnoddau a gweithgareddau i’w cyflawni gartref.

Mae’r ymateb cenedlaethol i’r holl amharu a achoswyd gan y coronafeirws wedi dangos i ni bod modd dod o hyd i ffyrdd arloesol o barhau i gadw mewn cysylltiad â phlant y tu allan i leoliadau gofal plant ffurfiol, ac rydym yn ddiolchgar iawn am holl ymdrechion y timau Dechrau’n Deg hyd yma. Gan ystyried effaith debygol cyfyngiadau parhaus COVID-19 ar rai o deuluoedd Dechrau’n Deg, a’r amharu ar wasanaethau hyd yma, mae’n hanfodol ymdrechu gymaint â phosibl i gysylltu â theuluoedd Dechrau’n Deg.


Cyllid

Mae’r rhaglenni Dechrau’n Deg a Teuluoedd yn Gyntaf yn cael eu hariannu drwy’r Grant Plant a Chymunedau, ynghyd â 5 rhaglen arall o ymyrraeth gynnar, atal a chefnogi.
Fe wnaeth y Gweinidogion ganiatáu i bob rhaglen o fewn y Grant Plant a Chymunedau wyro wrth fanylion eu cynlluniau cyflawni er mwyn ymateb i effaith y pandemig rhwng 1 Ebrill a 30 Mehefin, a oedd yn cynnwys yr ymrwymiad i ariannu staff y grant a’r gwasanaethau Dechrau’n Deg a ariennir gan y grant. Estynnodd Gweinidogion Cymru yr hyblygrwydd hwn tan 30 Medi 2020.
O 1 Hydref 2020, mae awdurdodau lleol wedi diwygio’r Cynlluniau Cyflawni’r Grant Plant a Chymunedau i adlewyrchu sut y bydd gwasanaethau’n cael eu darparu’n ddiogel yng ngoleuni’r pandemig ar gyfer gweddill blwyddyn ariannol 2020-21. 
Yn y cynlluniau diweddaraf hyn, amlinellodd yr awdurdodau lleol sut y byddai gwasanaethau’n cael eu darparu yn ystod sefyllfaoedd o gyfyngiadau lleol neu chenedlaethol, gan gynnwys parhau i ariannu lleoliadau Dechrau’n Deg p’un a ydynt yn gallu agor ai peidio. Mae Llywodraeth Cymru’n cydnabod pwysigrwydd cadw’r staff a’r gwasanaethau er mwyn gallu darparu gwasanaethau’n ddiogel yn unol â’r canllawiau ar Fesurau Diogelu.  
Cyfeiriwch at ganllawiau’r Grant Plant a Chymunedau (Hydref 2020) i gael rhagor o wybodaeth a gellir anfon unrhyw ymholiadau ynghylch cyllid i’r blwch post ariannu hyblyg (Ariannuhyblyg@llyw.cymru). Sicrhewch fod holl arweinwyr lleol y Grant Plant a Chymunedau yn cael gwybod am unrhyw gyfathrebu â Llywodraeth Cymru ynghylch cyllid rhaglenni.







Lleferydd, Iaith a Chyfathrebu a Dechrau'n Deg
Yng ngoleuni'r cyngor presennol sy'n ymwneud ag aros gartref, bydd angen i Awdurdodau Lleol barhau i addasu'r ffordd y caiff gwasanaethau Lleferydd, Iaith a Chyfathrebu Dechrau'n Deg eu darparu. Mae’r rheoliadau newydd a gyhoeddwyd ar gyfer cyfnod lefel rhybudd 4 yn caniatáu i wasanaethau cyhoeddus barhau, gan gynnwys gwasanaethau wyneb yn wyneb lle tybir eu bod yn hanfodol ac yn briodol, cyn belled ag y cwblheir yr asesiadau risg gorfodol a chan gymryd pob mesur rhesymol i liniaru a lleihau’r risg o ddod i gysylltiad â’r coronafeirws . 
Fodd bynnag, er mwyn ateb y galw parhaus a newidiol am gymorth, bydd disgwyl i Awdurdodau Lleol barhau i edrych am ffyrdd amgen ac arloesol o gefnogi plant a rhieni. Lle bernir nad yw darparu cymorth wyneb yn wyneb yn hanfodol ac yn briodol, dylai opsiynau darparu hyblyg barhau. 
Dylai Gweithwyr Proffesiynol Perthynol i Iechyd bennu pa waith sy'n flaenoriaeth ac yn waith brys, a'i drefnu’n haenau gan nodi'r risgiau. Dylai gweithwyr proffesiynol ddilyn y canllawiau a'r cymorth diweddaraf gan Lywodraeth Cymru, Iechyd Cyhoeddus Cymru a'u cyrff proffesiynol. Bydd yr holl ganllawiau ychwanegol yn cael eu rhoi ar dudalennau cyngor Llywodraeth Cymru ar COVID-19. 
Yn benodol, mae canllawiau adsefydlu yma: 
Mae cyngor ychwanegol hefyd ar Hyb Cyngor HCPC yma: 

Canllawiau ar gyfer gwasanaethau Teuluoedd yn Gyntaf 

Mae'r canllawiau hyn yn egluro pa wasanaethau a ddylai gael eu darparu a'r modd y dylent gael eu darparu ar lefel leol.

Rydym yn cydnabod ei bod yn afresymol i barhau i weithredu rhaglen Teuluoedd yn Gyntaf fel ag y mae ar hyn o bryd o dan yr amgylchiadau presennol. Mae’r rheoliadau newydd a gyhoeddwyd ar gyfer cyfnod lefel rhybudd 4 yn caniatáu i wasanaethau cyhoeddus barhau, gan gynnwys gwasanaethau wyneb yn wyneb lle tybir eu bod yn hanfodol ac yn briodol, cyn belled ag y cwblheir yr asesiadau risg gorfodol a chan gymryd pob mesur rhesymol i liniaru a lleihau’r risg o ddod i gysylltiad â’r coronafeirws. Lle bernir nad yw darparu cymorth wyneb yn wyneb yn briodol, dylid ystyried opsiynau cyfunol – er enghraifft, ymgysylltu digidol neu ddefnyddio ardaloedd awyr agored – lle bo’n bosibl. 
Hyd nes y rhoddir gwybod yn wahanol, dylai'r Awdurdodau Lleol weithredu yn unol â'r egwyddorion canlynol:

1. Darparu gwasanaethau Teuluoedd yn Gyntaf mewn modd sy'n gyson â'r rheoliadau diweddaraf. 

2. Bydd angen i wasanaethau Teuluoedd yn Gyntaf ddefnyddio'u barn broffesiynol i nodi pa wasanaethau sy'n parhau i fod yn flaenoriaeth i deuluoedd a sut y gallant gael eu darparu yn eu hardaloedd lleol yn ystod y cyfnod Lefel Rhybudd 4 hwn. 

3. Mae hynny'n debygol o olygu y bydd yr Awdurdodau Lleol yn cynnig nifer mwy o wasanaethau dros y ffôn, drwy'r cyfryngau cymdeithasol ac ar-lein. Fodd bynnag, mae angen i Awdurdodau Lleol fod yn fodlon bod unrhyw ddewis arall yn lle gwasanaethau wyneb yn wyneb yn diwallu'r anghenion gofal a chymorth a nodir mewn unrhyw gynllun gofal a chymorth neu gynllun Tim o Amgylch y Teulu (TAT).

4. Lle asesir bod cymorth wyneb yn wyneb yn hanfodol ac yn briodol, mae’n arbennig o bwysig dilyn yn ofalus yr holl ganllawiau a’r wybodaeth yn y cwestiynau cyffredin ar amgylcheddau diogel o ran Covid-19 a sut i’ch diogelu eich hun a diogelu eraill rhag y coronafeirws, gan gynnwys y canllawiau isod ar Fesurau Diogelu a’r canllawiau ar fesurau rhesymol mewn gweithleoedd a safleoedd sydd ar gael yma.

5. Bydd angen barn broffesiynol gweithwyr gwasanaethau Teuluoedd yn Gyntaf hefyd i wybod sut i gefnogi grwpiau mewn perygl ac sy'n agored i niwed (fel y rheini sydd ag anghenion diogelu a/neu blant a phobl anabl a/neu eu teuluoedd). Bydd angen i weithwyr gwasanaethau Teuluoedd yn Gyntaf drafod y cymorth sydd ar gael i'r teuluoedd hynny ag uwch-reolwyr ac â gweithwyr gwasanaethau eraill yn ardaloedd eu hawdurdodau lleol. 

6. Bydd angen i wasanaethau Dechrau’n Deg barhau i weithio gydag ysgolion i sicrhau fod ganddynt brosesau atgyfeirio a blaenoriaethu cadarn yn eu lle i sicrhau bod teuluoedd yn cael cynnig cymorth priodol cyn gynted a phosib.

Monitro ac ariannu Teuluoedd yn Gyntaf a Dechrau'n Deg 
Er y bydd y gweithgarwch yn erbyn cynllun cyflenwi'r Grant Plant a Chymunedau y cytunwyd arno yn newid, dylid casglu'r data ar gyfer y gwasanaethau a ddarperir o hyd. 
Ym mlwyddyn ariannol 2020-21, bydd angen Adroddiadau Cynnydd a Hawliadau Ariannol ar gyfer y Grant Plant a Chymunedau erbyn 23 Hydref 2020, 22 Ionawr 2021 a 30 Ebrill 2021. Ni fydd angen cyflwyno data monitro ar gyfer y ddwy raglen tan fis Ebrill 2021.
8 | Tudalen

Health and Social Services Group

Y Grwp lechyd a Gwasanaethau Cymdeithasol

Prif Swyddog Nyrsio - Cyfarwyddwr Nyrs GIG Cymru
Chief Nursing Officer - Nurse Director NHS Wales

Llywodraeth Cymru

22 December 2020
Welsh Government

Chief Executives Health Boards
Cc Nurse Directors Health Boards
Via email

Dear Chief Executive,
Guidance for Flying Start and Generic Health Visitors (HCWP)

| am writing in relation to the recent directive that was included within the written
statement! issued on 10 December for health boards to risk assess cessation or
reduction in services across a variety of areas and services including health visiting.

The coronavirus pandemic has presented unprecedented challenges to children,
families and the services that support them. The health and well-being of children
especially during this pandemic have remained at the core of policy ensuring that they
are seen, safe and heard. The Health Visiting service provides important early
intervention and prevention support services. There is no doubt that the pandemic
continues to have a very significant impact on the ability of health boards to offer the full
range of services and it is therefore appropriate to ensure our guidance is regularly
reviewed and updated where necessary.

This guidance is intended to be used by Early Years teams responsible for the provision
of the Healthy Child Wales Programme and support of children and families. We
recognise that families will be under additional emotional, financial and psychological
pressure at this time, as well as previously identified needs which still need to be met.

The aim of this guidance is to support the appropriate delivery of the Healthy Child

Wales Programme and Flying Start Health Visiting in light of the rapidly developing
situation. The guidance outlines the minimum provision for the Healthy Child Wales
Programme contacts and models of service delivery.

It is crucial that those involved in providing health visiting services liaise with other local
and regional stakeholders so that they can respond in a coordinated, effective and
ethically appropriate manner depending on local conditions.

These are the services in relation to child contacts which remain essential and health
boards should continue to operate as a minimum in accordance with the following
principles:

1 https://gov.wales/written-statement-nhs-pressures

1. Ajoined up approach, working with local authority partners, that makes full use
of all members of the health visiting service, should be put in place across
Wales. This ensures that all families, including those in Flying Start areas that
require a health visiting service, are seen and supported.

2. Continue to undertake the 10-14 days contact for all families at
home/hub/phone, ensuring that existing data collection processes are followed.
The home contact to be determined using professional judgement according to
information available on family circumstances, including safety.

3. Primary care (GP) physical examination (6 week) contact to continue to be
undertaken by GP. Ensure existing data collection processes are followed.

4. Continued provision of routine vaccinations?. Health Visiting Team to support
the delivery of this service to be locally determined.

5. Continue to undertake the 6 month contact at home/hub/phone, whilst ensuring
that existing data collection processes are followed. The home contact to be
determined using professional judgement according to information available on
family circumstances including child safety and development.

6. Continued support for families identified with safeguarding or enhanced /
intensive needs. In these cases, all the usual contacts will still apply. The home
contact to be determined using professional judgement according to information
available on family circumstances. Ensure existing data collection processes are
followed.

7. Each Health Board must Risk Assess all caseloads to identify vulnerable and at
risk families. Health Boards must record locally using a risk assessment tool the
decision to undertake or not to undertake a visit.

8. All families should still be able to contact their health visitor in the event they
have concerns about their child.

In light of the current service pressures, | am aware that NHS organisations are having
to make difficult choices. The local choices framework should continue to be used to
make decisions against local context and priorities, and be informed by local clinical
engagement. These choices will need to be balanced against the essential services
framework, including essential services for children and young people.

Thank you for all that you are doing to support families through this difficult time.

Yours sincerely

Jean Okt

Professor Jean White CBE
Chief Nursing Officer/Nurse Director NHS Wales

2 https://gov.wales/continuation-immunisation-programmes-during-covid-19-pandemic-letter-cmo-
whc2020006

Pennod 1: Rhaglen Cysoni Cyllid

1. Mae'r Grant Plant a Chymunedau ynghyd â'r Grant Cymorth Tai yn ffurfio'r rhaglen Cysoni Cyllid. 



2. Y weledigaeth ar gyfer Cysoni Cyllid yw rhoi hyblygrwydd ariannol sy'n hwyluso'r broses o gyflawni canlyniadau, a all rymuso Awdurdodau Lleol a Llywodraeth Cymru i gysoni a gwella gwasanaethau Cymorth Ymyrryd yn Gynnar ac Atal gyda'i gilydd ymhellach, gan sicrhau bod y cymorth cywir yn cyrraedd y bobl gywir cyn gynted â phosibl. 



3. Mae'r Gweinidogion wedi nodi disgwyliadau clir y dylai'r Grant Plant a Chymunedau a'r Grant Cymorth Tai weithio mewn ffordd ddi-dor, gan ddarparu gwasanaethau integredig lle y bo'n briodol.

 

4. Mae pum amcan cyffredinol i Gysoni Cyllid, sef:

· rhoi mwy o ymreolaeth ynghylch y ffordd y darperir gwasanaethau, yn enwedig mewn perthynas â chynllunio a chomisiynu ar y cyd

· rhoi mwy o ryddid a hyblygrwydd ariannol er mwyn galluogi awdurdodau lleol i weithio'n wahanol

· galluogi awdurdodau lleol i gynllunio'n strategol ac yn gyfannol

· ei gwneud yn bosibl i wasanaethau gael eu hailgynllunio

· lleihau biwrocratiaeth ddiangen



5. Mae'r canlyniadau rydym yn ceisio dylanwadu arnynt yn adlewyrchu nodau llesiant Deddf Llesiant Cenedlaethau'r Dyfodol (Cymru) 2015.  Dylid canolbwyntio ar helpu'r rhai y mae angen cymorth arnynt nawr yn ogystal â datblygu dulliau arloesol o ddarparu gwasanaethau, y bwriedir iddynt atal pobl rhag bod yn fwy agored i niwed yn y dyfodol. 



Pennod 2: Diben Craidd y Grant Plant a Chymunedau 

6. Mae Ffyniant i Bawb: y Strategaeth Genedlaethol yn nodi bod angen darparu gwasanaethau cyhoeddus mewn ffordd fwy cydweithredol ac integredig.  Diben y grant hwn yw diwallu anghenion cymorth y plant a'r oedolion sydd fwyaf agored i niwed yn ein cymunedau drwy nifer o ddulliau ymyrraeth gynnar, atal a chymorth.  Bydd yn ceisio lliniaru neu ddileu anfantais i bobl sy'n agored i niwed i'w galluogi i gael yr un cyfleoedd mewn bywyd ag eraill, gan gyfrannu at Gymru sy'n fwy cyfartal



7. Y saith rhaglen yn y Grant Plant a Chymunedau yw:

· Gofal Plant a Chwarae (sef ‘Grant Gofal Plant y Tu Allan i Oriau Ysgol’ gynt)

· Cymunedau am Waith a Mwy 

· Teuluoedd yn Gyntaf

· Dechrau'n Deg

· Y Gronfa Waddol (i awdurdodau lleol a oedd yn cael cyllid Cymunedau yn Gyntaf yn flaenorol)

· Hybu Ymgysylltiad Cadarnhaol ymhlith Pobl Ifanc sydd mewn Perygl o Droseddu

· Cronfa Dydd Gŵyl Dewi



8. Mae angen i awdurdodau lleol ystyried sut y gallant ddarparu eu gwasanaethau yn fwy strategol. Gall hyblygrwydd o fewn y grant hwn gefnogi a hyrwyddo gwaith cynllunio a chomisiynu ar y cyd er mwyn gwneud defnydd mwy effeithiol o'r cyllid i gyflawni nodau ac amcanion y rhaglenni cyfansoddol.  Disgwylir i'r rhyddid ychwanegol hwn ddarparu ar gyfer mabwysiadu dull mwy strategol o gyflawni ar gyfer y bobl fwyaf agored i niwed mewn cymdeithas.



9. Dim ond ar gyflawni yn erbyn y grant hwn (a'r saith rhaglen oddi mewn iddo) y dylid gwario'r arian a ddyrannwyd ar gyfer y grant Plant a Chymunedau ar gyfer 2020-21.   



Pennod 3: Cynllunio Strategol

10. Mae derbynwyr y grant eisoes wedi nodi eu cynlluniau strategol ar gyfer darparu gwasanaethau a ddarperir drwy'r Grant Plant a Chymunedau yn y Cynlluniau Cyflawni ar gyfer 2020-21. Oherwydd effaith y pandemig, mae Cynlluniau Cyflawni diwygiedig ar gyfer y cyfnod rhwng 1 Hydref 2020 a 31 Mawrth 2021 wedi'u cymeradwyo gan Lywodraeth Cymru sy'n cynnwys ymateb strategol ar gyfer darparu gwasanaethau ochr yn ochr â'r pandemig gan gynnwys senarios ar gyfer cyfyngiadau symud lleol neu genedlaethol. 



11. Mae trefniadau ar gyfer adrodd ar gynnydd yn bodoli o hyd drwy'r gweithdrefnau hawliadau a monitro presennol a nodir yn y llythyrau dyrannu Grant ar gyfer 2020-21.



Pennod 4: Y saith rhaglen yn y Grant Plant a Chymunedau a'r cyd-destun ehangach 



12. Diben y bennod hon yw amlinellu nodau lefel uchel pob un o'r rhaglenni a gyflwynir drwy'r Grant Plant a Chymunedau. 



13. Gofal Plant a Chwarae (sef Gofal Plant y Tu Allan i Oriau Ysgol gynt) 



13.1 Mae Llywodraeth Cymru yn cydnabod pwysigrwydd cyfleoedd gofal plant a chwarae o ansawdd uchel er mwyn diwallu anghenion rhieni sydd am weithio neu hyfforddi a chefnogi llesiant plant.



13.2 Dylai awdurdodau lleol ddefnyddio'r grant i fynd i'r afael â bylchau a nodir yn eu hasesiadau o ddigonolrwydd gofal plant er mwyn darparu gofal plant digonol, cynaliadwy a hyblyg sy'n ymateb i anghenion rhieni.  Rhoddir canllawiau ar ddiwallu'r anghenion hyn yng Nghanllawiau Statudol Gofal Plant (gweler y canllawiau llawn isod) 



https://llyw.cymru/sites/default/files/publications/2019-06/gofal-plant-canllawiau-statudol-ar-gyfer-awdurdodau-lleol.pdf





13.3 Gall awdurdodau lleol hefyd ddefnyddio'r grant i fynd i'r afael â bylchau a nodir yn eu hasesiadau o ddigonolrwydd cyfleoedd chwarae lle mae hyn yn ymwneud â darpariaeth chwarae wedi'i staffio sy'n galluogi rhieni i weithio neu hyfforddi ac sy'n cefnogi llesiant plant e.e. clybiau y tu allan i'r ysgol, cynlluniau chwarae adeg gwyliau.



13.4 Ceir canllawiau ar sicrhau digon o gyfleoedd chwarae yn y canllawiau statudol: Cymru: gwlad lle mae cyfle i chwarae



13.5 Wrth ystyried sut i ddefnyddio'r grant; 



· Dylai awdurdodau lleol roi ystyriaeth a chefnogaeth arbennig i anghenion gofal plant a chwarae:

· teuluoedd incwm isel

· teuluoedd â phlant ag anghenion ychwanegol;

· teuluoedd sydd am fanteisio ar ddarpariaeth drwy gyfrwng y Gymraeg.



· Gellir defnyddio'r grant hwn i gefnogi cynaliadwyedd darpariaeth; datblygu'r gweithlu a hyrwyddo dulliau hyblyg o ddiwallu anghenion rhieni sy'n gweithio oriau annodweddiadol.



· Dylai awdurdodau lleol roi rhesymeg glir yn eu Cynllun Cyflawni dros y ffordd y maent wedi blaenoriaethu gofal plant a chwarae.



13.6 Mae Llywodraeth Cymru wedi cyhoeddi'r ddogfen ganllaw, Mesurau Diogelu mewn Lleoliadau Gofal Plant: Cadw Gofal Plant yn Ddiogel, sy'n rhoi cyngor a chanllawiau i ddarparwyr gofal plant ar sut y gallant ddiogelu'r plant y maent yn gofalu amdanynt a'u staff rhag y Coronafeirws. Neges allweddol y ddogfen yw y dylai lleoliadau anelu at fod yn “Ddiogel o ran COVID” drwy asesu'r risgiau a'u lliniaru drwy gyfuniad o fesurau rheoli megis cyfyngu ar gysylltiadau, arferion rheolaidd a thrylwyr o ran hylendid dwylo, dihalogi a glanhau. Caiff ei diweddaru'n rheolaidd yn unol â'r cyngor gwyddonol diweddaraf. 



13.7 Dylai awdurdodau lleol sicrhau bod unrhyw gymorth a ddarperir drwy'r grant gofal plant a chwarae yn cyd-fynd â'r canllawiau hyn nes y clywir yn wahanol. 







14. Cymunedau am Waith a Mwy





14.1 Bwriedir i Cymunedau am Waith a Mwy ategu rhaglen Cymunedau am Waith a helpu i barhau i'w chyflwyno.  Mae'n golygu y gellir cynnig cymorth cyflogadwyedd i bobl sydd naill ai mewn tlodi neu mewn perygl o syrthio i dlodi nad ydynt yn gymwys ar gyfer Cymunedau am Waith, PaCE na rhaglenni rhanbarthol eraill Cronfa Gymdeithasol Ewrop, gan gynnwys y rhai sy'n byw y tu allan i ardaloedd lle y cyflwynir Cymunedau am Waith.  



14.2 Mae cyllid Cymunedau am Waith a Mwy wedi'i gynnwys yn y Grant Plant a Chymunedau a ddyrennir i Awdurdodau Lleol.  Ym Mlaenau Gwent, caiff yr elfen Cymunedau am Waith a Mwy o'r Grant Plant a Chymunedau a ddyrannwyd ei thalu'n uniongyrchol i Gymdeithas Sefydliadau Gwirfoddol Gwent (GAVO) sy'n gyfrifol am gyflwyno Cymunedau am Waith a Cymunedau am Waith a Mwy yn y Fwrdeistref.









https://llyw.cymru/sites/default/files/publications/2018-04/Cynllun-cyflogadwyedd.pdf



14.3 Dylai Cymunedau am Waith a Mwy gael ei llywio gan y nodau a'r egwyddorion canlynol:

· Darparu/cefnogi seilwaith Cymunedau am Waith;

· Cefnogi unigolion sy'n byw mewn tlodi neu sydd mewn perygl o syrthio i dlodi;

· Cefnogi unigolion sydd bellaf o'r farchnad lafur;

· Darparu gwasanaeth cymunedol;

· Llwytho achosion a mentora;

· Integreiddio a chydweithredu â Cymunedau am Waith, rhaglenni cymorth cyflogaeth eraill a ariennir gan Gronfa Gymdeithasol Ewrop a gwasanaeth Cymru'n Gweithio Llywodraeth Cymru sy'n rhoi cyngor ynglŷn â chyflogaeth a gyrfaoedd;

· Cysondeb â rhaglenni trechu tlodi eraill Llywodraeth Cymru yn y Grant Plant a Chymunedau a'r Grant Cymorth Tai, gan gynnwys y Gronfa Waddol, Teuluoedd yn Gyntaf, Dechrau'n Deg  a Cefnogi Pobl;

· Cefnogi darpariaeth o ganolfannau cymunedol integredig, hygyrch;

· Cysondeb â buddsoddiadau Rhaglen Cyfleusterau Cymunedol.



14.4 Yn unol â'r ymrwymiad a wnaed gan Weinidogion yng Nghynllun Cyflogadwyedd Llywodraeth Cymru, rydym yn gweithio ar draws adrannau'r llywodraethau a sectorau er mwyn cynyddu nifer y bobl anabl sy'n gweithio. Mae Gweinidogion bellach wedi cytuno i gyflymu'r broses o wella canlyniadau pobl anabl yn y farchnad lafur, drwy gynyddu cyfranogiad mewn rhaglenni ac ymyriadau cyflogadwyedd presennol.  O ganlyniad, o 1 Ebrill 2020 ymlaen, disgwyliwyd y byddai o leiaf 20% o'r bobl a fyddai'n llwyddo i ddod o hyd i waith drwy Cymunedau am Waith a Mwy yn bobl anabl neu'n unigolion â chyflyrau iechyd sy'n cyfyngu ar eu gallu i weithio. Gan gydnabod yr amgylchiadau eithriadol sydd wedi codi yn sgil y pandemig, ataliodd Llywodraeth Cymru y gofyniad hwn yng Nghanllawiau'r Grant Plant a Chymunedau ar COVID-19, a gyhoeddwyd ar 15 Ebrill 2020, dros dro. 



14.5 Dengys ymchwil newydd a thystiolaeth sy'n dod i'r amlwg y bydd pobl anabl, pobl ifanc ac unigolion o'r gymuned pobl dduon, Asiaidd a lleiafrifoedd ethnig ymhlith y rhai yr effeithir arnynt fwyaf gan ganlyniadau economaidd y pandemig.  Felly, rydym yn disgwyl i'r grwpiau hyn fod yn garfan â blaenoriaeth i gael cymorth am weddill 2020-21. Caiff targedau eu hadolygu unwaith eto pan ddaw'r pandemig i ben.



14.6 Am fod ymrwymiad trawslywodraethol i wella canlyniadau pobl anabl yn y farchnad lafur, rydym yn disgwyl i bob rhaglen yn y Grant Plant a Chymunedau a'r Grant Cymorth Tai gyfrannu drwy gefnogi pobl anabl a'u cyfeirio at ddarpariaeth cyflogadwyedd briodol, gan gynnwys Cymunedau am Waith a Mwy, lle y bo'n briodol.



14.7 Dylai Cynlluniau Cyflawni Cymunedau am Waith a Mwy roi sylw dyledus i lesiant lleol a chynlluniau llesiant lleol a dylid eu datblygu yn unol ag egwyddor datblygu cynaliadwy (y pum ffordd o weithio) fel y'i darperir yn Neddf Llesiant Cenedlaethau'r Dyfodol.



14.8 Mae'n ofynnol i awdurdodau lleol a GAVO ym Mlaenau Gwent ddarparu data perfformiad bob mis a bob chwarter, yn unol â gofynion adrodd Cymunedau am Waith. 



14.9 Dylai Cymunedau am Waith a Mwy ddilyn egwyddorion Canllawiau Rhaglen Cymunedau am Waith, gyda chyngor a chanllawiau ychwanegol ar gael gan Reolwyr Cyfrif Cymunedau am Waith a Mwy Llywodraeth Cymru.



14.10 Nid oes unrhyw gyfyngiadau ar yr hyblygrwydd ariannu, ar yr amod y cynhelir y seilwaith ar gyfer Cymunedau am Waith ynghyd â'r capasiti i ddarparu cymorth cyflogadwyedd i bobl nad ydynt yn gymwys i gael darpariaeth Cronfa Gymdeithasol Ewrop.  



14.11 Mae'n debygol iawn y bydd y farchnad lafur yn wahanol iawn o ganlyniad i'r pandemig, gyda mwy o alw o lawer am gymorth cyflogadwyedd. Felly, mae'n hanfodol bod adnodd Cymunedau am Waith a Mwy (cyllidebau sy'n ymwneud â staff ac nad ydynt yn ymwneud â staff) yn cael eu diogelu a bod staff sydd wedi cael eu hadleoli yn dychwelyd i'w swyddi parhaol cyn gynted â phosibl.



14.12 Fel rhan o Ymrwymiad COVID-19 Llywodraeth Cymru i Gyflogadwyedd a Sgiliau, mae Gweinidogion Cymru wedi cymeradwyo cyllid ychwanegol ar gyfer Cymunedau am Waith a Mwy ar gyfer 2020-21 nad yw'n rhan o'r Grant Plant a Chymunedau.  Mae'r cyllid hwn ar gyfer gweithgarwch ychwanegol ac ni ddylid ei ddefnyddio i ariannu darpariaeth yn lle gweithgarwch presennol Cymunedau am Waith a Mwy a ariennir o fewn y Grant Plant a Chymunedau.





15. Teuluoedd yn Gyntaf



15.1 Mae Teuluoedd yn Gyntaf yn darparu systemau amlasiantaeth arloesol ac effeithiol a chymorth i deuluoedd, gyda ffocws clir ar ymyriad yn gynnar ac atal.



15.2 Dylai awdurdodau lleol barhau i ddefnyddio'r cyllid i ddarparu gwasanaethau amlasiantaethol sydd wedi'u nodi drwy asesiadau o anghenion lleol. Dylai'r elfennau allweddol canlynol o Teuluoedd yn Gyntaf barhau i gael eu blaenoriaethu gan Awdurdodau Lleol:

· Fframwaith Asesu'r Teulu ar y Cyd sy'n darparu 
gwerthusiad cynhwysfawr seiliedig ar gryfderau o anghenion teuluoedd.

· Y Tîm o Amgylch y Teulu sy'n dod ag ystod eang o weithwyr proffesiynol ynghyd i gydweithio â theulu er mwyn ei helpu i fynd i'r afael â'r holl heriau sy'n ei wynebu.

· Prosiectau wedi'u comisiynu'n strategol a ddatblygir mewn ymateb i anghenion lleol a nodwyd ac sy'n canolbwyntio ar ddarparu cymorth rhianta a chymorth i bobl ifanc.

· Ffocws ar Anabledd – ffocws ar gymorth arloesol i deuluoedd y mae anabledd yn effeithio arnynt. 



15.3 Datblygwyd canllawiau diwygiedig rhaglen Teuluoedd yn Gyntaf mewn cydweithrediad â rhanddeiliaid allweddol ac fe'u cyhoeddwyd ym mis Ebrill 2017.  Mae'r canllawiau hyn yn nodi fframwaith cyflawni clir ar gyfer y rhaglen. O fewn y fframwaith hwn, mae gan awdurdodau lleol gryn dipyn o hyblygrwydd i benderfynu sut y dylid cyflwyno'r rhaglen yn lleol er mwyn diwallu anghenion y cymunedau a wasanaethir ganddynt.  Er mwyn darllen y canllawiau llawn, dilynwch y ddolen isod.



https://llyw.cymru/sites/default/files/publications/2019-07/teuluoedd-yn-gyntaf-canllawiau-i-awdurdodau-lleol.pdf



15.4 Mae canllawiau COVID-19 ar wahân ar gyfer Teuluoedd yn Gyntaf a Dechrau'n Deg wedi'u rhoi i Awdurdodau Lleol. Dylech ddarllen y canllawiau hynny a siarad â'ch Rheolwr Cyfrif Dechrau'n Deg/Teuluoedd yn Gyntaf os bydd gennych unrhyw gwestiynau am y ffordd y mae'r rhaglenni yn cael eu cyflwyno yn ystod y pandemig. 





16. Dechrau'n Deg



16.1 Dechrau'n Deg yw prif raglen Blynyddoedd Cynnar Llywodraeth Cymru ar gyfer teuluoedd dan anfantais sydd â phlant o dan 4 oed. Nod Dechrau'n Deg yw gwneud gwahaniaeth pendant i gyfleoedd bywyd plant yn yr ardaloedd lle mae ar waith. Yn y tymor hwy, dylai hyn olygu bod llai o bobl ifanc o dan anfantais o ganlyniad i dlodi.  



16.2 Mae i'r rhaglen bedair elfen graidd y dylid parhau i'w cynnig i bob teulu cymwys. Fodd bynnag, gall teuluoedd ddewis peidio â manteisio ar bob un o'r elfennau hyn – ond ni fyddant yn gallu dewis yr elfen gofal plant ar ei phen ei hun. 



https://llyw.cymru/sites/default/files/publications/2019-07/strategaeth-dechrau-n-deg-canllawiau-ar-gyfer-awdurdodau-lleol.pdf



16.3 Y pedair elfen allweddol yw:



1. Ymweliadau Iechyd 

	Gwasanaeth ymweliadau iechyd gwell Dechrau'n Deg, a gefnogir gan gymarebau ymwelwyr iechyd gwell o 1:110 er mwyn galluogi ymyriadau dwys gyda theuluoedd. 



2. Gofal Plant 

Darparu hyd at 12.5 awr yr wythnos o ofal plant o ansawdd uchel ar gyfer plant 2 oed nes i'r hawl i gael darpariaeth feithrin y cyfnod sylfaen ddechrau. Os bydd rhieni yn dewis peidio â manteisio ar y 12.5 awr a gynigir, yna gellir cynnig sesiynau nas neilltuwyd i rieni eraill (hyd at yr uchafswm o 12.5 awr).



Mae'n rhaid i ddarpariaeth Gofal Plant Dechrau'n Deg

· Gael ei darparu gan weithlu â chymwysterau addas sydd wedi'i hyfforddi'n dda (yn unol â rhestr Gofal Cymdeithasol Cymru o'r Cymwysterau Gofynnol i weithio yn Sector y Blynyddoedd Cynnar a Gofal Plant yng Nghymru. Mae Adran 5 yn nodi'n benodol y cymwysterau sydd eu hangen i weithio gyda Dechrau'n Deg). 

· Cefnogi datblygiad plentyn 

· Galluogi plentyn i bontio'n ddidrafferth i addysg.



3. Lleferydd ac Iaith

Darparu cymorth Lleferydd, Iaith a Chyfathrebu wedi'i dargedu ar gyfer plant lle mae angen a nodwyd.    

 

4. Rhianta

Darparu cymorth rhianta sy'n seiliedig ar dystiolaeth yn ogystal ag ymyriadau mwy anffurfiol ar gyfer teuluoedd sy'n ymwneud ag anghenion.



16.4 Pennir nifer darged o blant ar gyfer Awdurdodau Lleol y disgwylir iddynt ei gyrraedd mewn blwyddyn a dylid ystyried mai hwn yw'r lleiafswm y dylid ei gyrraedd. 



16.5 Mae canllawiau COVID-19 ar wahân ar gyfer Teuluoedd yn Gyntaf a Dechrau'n Deg wedi'u rhoi i Awdurdodau Lleol. Dylech ddarllen y canllawiau hynny a siarad â'ch Rheolwr Cyfrif Dechrau'n Deg/Teuluoedd yn Gyntaf os bydd gennych unrhyw gwestiynau am y ffordd y mae'r rhaglenni yn cael eu cyflwyno. 



16.6 Er mwyn sicrhau cynaliadwyedd gofal plant Dechrau'n Deg, gallwch barhau i dalu lleoliadau Dechrau'n Deg cofrestredig a lleoliadau Dechrau'n Deg a redir gan Awdurdodau Lleol os bydd pandemig COVID-19 wedi effeithio arnynt.



16.7 Yn unol â'r sector gofal plant ehangach, mae'n ofynnol i holl ddarparwyr gwasanaethau gofal plant Dechrau'n Deg gydymffurfio â'r canllawiau yn nogfen ganllaw Llywodraeth Cymru, Mesurau Diogelu mewn Lleoliadau Gofal Plant: Cadw Gofal Plant yn Ddiogel, wrth gynllunio a darparu gwasanaethau Dechrau'n Deg nes y clywir yn wahanol.





17. Y Gronfa Waddol



17.1 Nod y Gronfa Waddol yw cynnal yr elfennau mwyaf effeithiol o hen raglen Cymunedau yn Gyntaf er mwyn helpu i ddatblygu cymunedau cydnerth.  Mae prosiectau wedi'u datblygu ar y cyd â'r gymuned, Byrddau Gwasanaethau Cyhoeddus a phartneriaid allweddol eraill.

17.2   Caiff prosiectau'r Gronfa Waddol eu llywio gan yr egwyddorion canlynol:

· Cefnogi unigolion sy'n byw mewn tlodi neu sydd mewn perygl o syrthio i dlodi

· Cysondeb â rhaglenni ymyrryd yn gynnar ac atal eraill Llywodraeth Cymru sydd wedi'u cynnwys yn y Grant Plant a Chymunedau yn ogystal â rhaglenni Cymunedau am Waith a Cymunedau am Waith a Mwy

· Grymuso: sicrhau bod cymunedau yn cael eu cynnwys a'u grymuso er mwyn sicrhau bod eu lleisiau yn cael eu clywed yn y penderfyniadau sy'n effeithio arnynt



17.3  Mae cynigion ar gyfer y Gronfa Waddol yn ategu cynlluniau llesiant lleol ac egwyddorion datblygu cynaliadwy (y pum ffordd o weithio) Deddf Llesiant Cenedlaethau'r Dyfodol a Ffyniant i Bawb: y strategaeth genedlaethol.



17.4    Gellir cefnogi prosiectau sy'n ymwneud ag iechyd, ffyniant, dysgu a gweithgarwch cynnwys y gymuned drwy'r Gronfa Waddol.  



17.5    Gellir cefnogi prosiectau/gweithgareddau newydd, a nodwyd yn lleol, drwy'r Gronfa Waddol ar yr amod y gall yr awdurdod lleol ddangos eu bod yn seiliedig ar yr egwyddorion a amlinellwyd uchod a'u bod yn eu cefnogi. 



17.6    Nid yw diben y Gronfa Waddol wedi newid yn sgil y pandemig. Lle bydd gan sefydliadau'r trydydd sector gontract i ddarparu gwasanaethau, byddem yn disgwyl i chi gynnal lefelau staffio er mwyn gallu ailddechrau darparu gwasanaethau yn ôl y bwriad yn dilyn yr argyfwng, a gallwch ddefnyddio'r adnoddau fel sydd ei angen o fewn paramedrau'r Grant Plant a Chymunedau.



18. Hybu Ymgysylltiad Cadarnhaol ymhlith Pobl Ifanc sydd 
mewn Perygl o Droseddu



18.1   Mae strategaeth ar y cyd Llywodraeth Cymru a'r Bwrdd Cyfiawnder Ieuenctid, Plant a Phobl Ifanc yn Gyntaf, yn dwyn ynghyd weledigaeth i wella gwasanaethau i blant a phobl ifanc yng Nghymru sy'n rhan o'r system cyfiawnder ieuenctid sydd mewn perygl o ddod yn rhan ohoni a'u hymrwymiad i wneud hynny.



18.2    Ym mis Mai 2019, cyhoeddodd Llywodraeth Cymru ei Glasbrint ar gyfer Cyfiawnder Ieuenctid. Er mwyn helpu i roi'r Glasbrint ar waith, efallai y byddwn yn gofyn i awdurdodau lleol ddarparu gwybodaeth ychwanegol am gronfa Hybu Ymgysylltiad Cadarnhaol ymhlith Pobl Ifanc sydd mewn Perygl o Droseddu. Gallwch weld y Glasbrint a'r cynllun gweithredu yn https://llyw.cymru/cefnogi-troseddwyr-ifanc. Os bydd angen gwybodaeth ychwanegol arnom, byddwn yn ysgrifennu atoch ar wahân gan nodi pa wybodaeth sydd ei hangen arnom ac at ba ddiben y caiff ei defnyddio. 

 





19. Nodau/Amcanion/Canlyniadau





19.1 Nod y cyllid ar gyfer Hybu Ymgysylltiad Cadarnhaol ymhlith Pobl Ifanc sydd mewn Perygl o Droseddu yw cefnogi prosiectau sydd â'r nod o leihau ac atal troseddau ac anhrefn ieuenctid ac sy'n cefnogi'r amcanion strategol canlynol:



· Lleihau nifer y rhai sy'n dod yn rhan o'r system cyfiawnder ieuenctid am y tro cyntaf yng Nghymru

· Lleihau'r gyfradd aildroseddu profedig gan bobl ifanc yng Nghymru

· Lleihau cyfran y bobl ifanc sy'n cael eu collfarnu yn y llys ac yna'n cael dedfryd o dymor dan gadw

· Cynyddu nifer yr oriau o addysg, hyfforddiant neu gyflogaeth addas y mae plant a phobl ifanc yn eu cael tra byddant yn rhan o'r system cyfiawnder ieuenctid

· Ei gwneud yn haws i bobl ifanc sy'n rhan o'r system cyfiawnder ieuenctid gael llety addas

· Ei gwneud yn haws i unigolion gael asesiadau a thriniaeth camddefnyddio sylweddau

· Ei gwneud yn haws i unigolion gael asesiadau a thriniaeth gan wasanaethau CAMHS. 



19.2    Ers sawl blwyddyn, mae'r grant Hybu Ymgysylltiad Cadarnhaol ymhlith Pobl Ifanc sydd mewn Perygl o Droseddu wedi'i ariannu drwy bartneriaethau ôl troed rhanbarthol.  Byddem yn annog pob awdurdod i barhau i gydweithio mewn perthynas â'r cyllid hyd y gellir. Mae'r ardaloedd rhanbarthol fel a ganlyn:



		Partneriaeth Ôl Troed Rhanbarthol

		Awdurdodau Lleol 



		Gogledd Cymru

		Conwy, Sir Ddinbych, Sir y Fflint, Gwynedd, 
Wrecsam ac Ynys Môn, 



		Dyfed Powys

		Sir Gaerfyrddin, Ceredigion, Sir Benfro 
a Phowys



		Gwent

		Blaenau Gwent, Caerffili, Sir Fynwy, 
Casnewydd a Thorfaen 



		Bae'r Gorllewin

		Pen-y-bont ar Ogwr, Castell-nedd Port Talbot ac Abertawe



		Caerdydd a'r Fro

		Caerdydd a'r Fro



		Cwm Taf

		Rhondda Cynon Taf a Merthyr Tudful







19.3 Mae Bwrdd Cyfiawnder Ieuenctid Cymru wedi cysylltu â thimau troseddwyr ifanc ynghylch cynlluniau wrth gefn. Dylech gyfeirio at yr ohebiaeth hon neu unrhyw ganllawiau sydd wedi'u diweddaru a ddarparwyd. 



19.4 O ystyried y sefyllfa bresennol, deallwn y gall fod angen newid maint a chwmpas y rhaglenni a gefnogir gan gyllid Hybu Ymgysylltiad Cadarnhaol, yn enwedig lle mae'n targedu grwpiau o bobl ifanc.



20 Cronfa Dydd Gŵyl Dewi – i bobl ifanc sydd wedi cael profiad o'r system ofal

20.1   Awdurdodau lleol yw rhieni corfforaethol plant a phobl ifanc o dan eu gofal.  Mae pobl ifanc wedi dweud wrthym eu bod yn aml o dan anfantais am nad ydynt yn cael y cymorth sydd ar gael i'w cymheiriaid sy'n byw gyda rhieni biolegol. Mae'r cymorth hwnnw yn cynnwys cyngor ar ddewisiadau addysg; arian i gynnal cysylltiad cymdeithasol â chymheiriaid a chyngor ar fyw'n annibynnol (sy'n ymdrin â materion sy'n cynnwys sut i gyllidebu, talu biliau a phrynu nwyddau i'r tŷ).



20.2   Diben y cyllid yw helpu pobl ifanc sydd dan ofal awdurdod lleol, neu sydd wedi bod dan ofal awdurdod lleol, i fanteisio ar gyfleoedd a fydd yn eu harwain tuag at fywydau annibynnol a  llwyddiannus.  



20.3   Bydd y gronfa hon ar gael i bobl ifanc. Dylai awdurdodau lleol ei gweinyddu mewn modd hyblyg a chreadigol er mwyn diwallu anghenion eu pobl ifanc yn yr un ffordd ag y mae rhieni biolegol yn cefnogi eu plant, gan gynnwys rôl ‘banc mam a dad’.  

20.4   Oherwydd effaith y pandemig, byddem yn disgwyl i awdurdodau lleol wneud yr hyn y gallant ei wneud i'r rhai sy'n gadael gofal y mae Coronafeirws yn cael effaith andwyol ar eu bywydau.  Er enghraifft, helpu o ran colli incwm, cyflenwadau bwyd, biliau'r cartref a chostau byw hanfodol eraill, gan gynnwys sicrhau bod trefniadau tenantiaeth yn cael eu hamddiffyn ac ati.



20.5 Mae cadw mewn cysylltiad â ffrindiau, teuluoedd a gwasanaethau wedi bod yn bwysig i'r rhai sy'n gadael gofal ac mae'n parhau i fod yn bwysig. Felly, bydd awdurdodau lleol hefyd am sicrhau y caiff anghenion digidol ac anghenion data'r rhai sy'n gadael gofal eu nodi a'u diwallu. Mae hyn yn cynnwys mynediad at ddyfeisiau megis gliniaduron, llechi a ffonau, cysylltedd band eang a chredyd data a ffôn. 



20.6   Anogir awdurdodau lleol i hysbysu'r rhai sy'n gadael gofal a'r rhai y disgwylir iddynt adael gofal am y gronfa drwy drafodaethau a chyfarfodydd adolygu Cynlluniau Llwybr.



20.7   Ni fwriedir i'r gronfa ariannu'r gwaith o roi strategaethau cenedlaethol ar waith ond bwriedir i'r cyllid fynd yn uniongyrchol i bobl ifanc sydd wedi cael profiad o'r system ofal mewn symiau o arian y gellir eu defnyddio fel catalydd i hyrwyddo annibyniaeth, datblygiad a chynnydd.  



20.8   Drwy eu byrddau rhianta corfforaethol (neu gyrff sy'n cyfateb iddynt) neu eu timau gadael gofal, dylai awdurdodau lleol hyrwyddo'r gronfa i'w poblogaeth 16-25 oed, annog unigolion i wneud cais am arian a gweithio o fewn y set ganlynol o egwyddorion arweiniol:



· Cydnabod a chroesawu'r gydberthynas unigryw rhwng y plentyn/person ifanc a'r awdurdod lleol fel ei riant corfforaethol. Nid yw'r gydberthynas hon yn cael ei hatgynhyrchu yn unman arall yn y nifer mawr o gydberthnasau sy'n bodoli rhwng dinasyddion a'u hawdurdod lleol. 

· Bod yn rhieni corfforaethol cyfrifol drwy hyrwyddo eu sefydliad fel busnes teuluol, gan gynnig cyfleoedd i bob unigolyn sy'n gadael gofal gael profiad gwaith a dilyn prentisiaeth. 

· Cefnogi a meithrin dyheadau pobl ifanc a'u helpu i weithio tuag at gyflawni eu nodau er mwyn iddynt allu ffynnu a chyflawni.

 

Pennod 5:  Deddf Llesiant Cenedlaethau'r Dyfodol 2015

21. Mae Deddf Llesiant Cenedlaethau'r Dyfodol (Cymru) 2015 (“y Ddeddf”) yn darparu'r sail i ysgogi math gwahanol o wasanaeth cyhoeddus yng Nghymru, gyda phum ffordd o weithio (hirdymor, atal, integreiddio, cydweithio, a chynnwys) i lywio'r ffordd y dylai gwasanaethau cyhoeddus weithio er budd pobl.

  

22. Mae'r Ddeddf yn ei gwneud yn ofynnol yn ôl y gyfraith i gyrff cyhoeddus wneud yr hyn y maent yn ei wneud mewn ffordd fwy cynaliadwy. Mae'n ei gwneud yn ofynnol iddynt feddwl mwy am yr hirdymor, gweithio'n well gyda phobl a chymunedau a gyda'i gilydd, ceisio atal problemau a mabwysiadu dull gweithredu mwy cydgysylltiedig. Mae angen i gyrff cyhoeddus sicrhau, wrth wneud penderfyniadau, eu bod yn ystyried yr effaith y gallent ei chael ar bobl sy'n byw eu bywydau yng Nghymru yn y dyfodol. Mae'n disgwyl iddynt:



•	gydweithio'n well

•	cynnwys pobl sy'n adlewyrchu amrywiaeth ein cymunedau

•	edrych i'r dyfodol yn ogystal â chanolbwyntio ar y presennol

•	cymryd camau i geisio atal problemau rhag gwaethygu – neu hyd yn oed eu hatal rhag digwydd yn y lle cyntaf.



23. Dylai awdurdodau lleol ystyried sut y gellir cynllunio a chomisiynu gwasanaethau a ariennir drwy'r Grant Plant a Chymunedau er mwyn gwella llesiant pobl. Mae Fframwaith Cenedlaethau’r Dyfodol ar gyfer dylunio gwasanaethau yn disgrifio'r hyn y mae'r pum ffordd o weithio yn ei olygu yn ymarferol o ran dylunio gwasanaethau, a gellir ei ddefnyddio wrth ddylunio a goruchwylio’r gwaith o ddarparu gwasanaethau er mwyn annog pobl i feddwl, cynnal trafodaethau strwythuredig a gwneud penderfyniadau am ffyrdd newydd o weithio, er mwyn sicrhau y darperir gwasanaethau gwydn sy'n ceisio gwella llesiant pobl, nawr ac yn y dyfodol.



Pennod 6: Cyllid (Dyraniad cyllidebol, proses hawliadau/taliadau a monitro'r Grant Plant a Chymunedau/adrodd arno)

24. Nodir dyraniadau cyllidebol y Grant Plant a Chymunedau ynghyd â thelerau ac amodau'r grant yn y llythyr Dyfarnu Grant a anfonwyd i Awdurdodau Lleol a GAVO ym mis Ebrill 2020. 

25.      Prosesau Hawliadau/Talu

25.1 Mae templed ffurfio hawlio arian wedi'i ddosbarthu i awdurdodau lleol ar gyfer y flwyddyn ariannol hon. Roedd yn cynnwys canllawiau ar sut i gwblhau'r ffurflen hawlio, yr amserlen ar gyfer dychwelyd yr hawliad a'r llinellau priodol yn y gyllideb (mathau o wariant) sy'n ofynnol (ynghyd â diffiniadau – gweler y tabl isod). 

25.2   Telir hawliadau mewn ôl-daliadau i Awdurdodau Lleol ac mewn blaendaliadau i GAVO. Nodir y proffil talu yn Atodiad A ac mae hefyd wedi'i gynnwys yn eich llythyr dyfarnu grant.



26.     Gwariant Cymwys y Grant Plant a Chymunedau



		Llinell yn y Gyllideb 

		Rhagor o wybodaeth



		Costau Staff – Staff y Prosiect / Staff Cyflawni

		Costau uniongyrchol. Ar gyfer staff y prosiect / staff cyflawni yn unig. 
Mae hyn yn cynnwys cyflogau misol ac wythnosol gros gan gynnwys pob bonws a lwfans (a theithio a chynhaliaeth), cyfraniadau cyflogwyr at Yswiriant Gwladol a phensiynau.



		Costau'r Prosiect / Costau Cyflawni

		Costau Uniongyrchol. Mae'n cynnwys yr holl gostau sy'n deillio'n uniongyrchol o gyflawni'r prosiect (ar wahân i gostau staff y prosiect / staff cyflawni a gesglir ar wahân). Er enghraifft, mae hyn yn cynnwys gweithgareddau ymgysylltu â'r gymuned ac unrhyw beth i'w cefnogi (e.e. llogi coetsys, llogi lleoliadau, deunyddiau ac ati).



		Costau Trydydd Parti

		Costau Uniongyrchol. Mae'n cynnwys holl wariant/taliadau cytundebol trydydd parti. 



		Costau Anuniongyrchol

		Costau anuniongyrchol. (Noder y bydd gan rai o'r rhaglenni sy'n ffurfio'r Grant Plant a Chymunedau uchafswm y gellir ei hawlio ar gyfer taliadau rheoli. Dylech ddarllen y canllawiau perthnasol am ragor o wybodaeth.)  Weithiau, mae'n bosibl y cyfeirir at gostau anuniongyrchol fel taliadau rheoli hefyd.  Mae hyn yn cynnwys y costau hynny sy'n ymwneud â'r prosiect ond nad ydynt yn deillio'n uniongyrchol o'r prosiect. Felly, mae'n cynnwys costau staff canolog – cyflogau misol ac wythnosol gros gan gynnwys pob bonws a lwfans (a theithio a chynhaliaeth), cyfraniadau cyflogwyr at Yswiriant Gwladol a phensiynau. Mae hefyd yn cynnwys hyfforddiant staff, taliadau gweinyddol, gorbenion, costau eiddo / swyddfeydd ac unrhyw gostau anuniongyrchol eraill.  







27. 	Cyllid Cyfalaf

27.1   Mae'r Grant Plant a Chymunedau yn refeniw yn unig. Fodd bynnag, gellir ei ddefnyddio i brynu eitemau cyfalaf a gofnodir o dan refeniw:- Os bydd angen addasiadau ffisegol sy'n debygol o fod yn eitemau cyfalaf/neu'n eitemau cyfalaf a brynir, yna gellir hawlio hyn drwy'r Grant Plant a Chymunedau os bydd y cyfarpar yn hanfodol i ddarparu'r gwasanaeth. Gallwch hawlio hyd at drothwy “cyfalafu” yr awdurdodau ar gyfer eitemau cyfalaf a fydd yn dibynnu ar bolisïau ariannol yr awdurdodau eu hunain (ni allwn ariannu eitemau sydd wedi'u cyfalafu).  



28. COVID-19



28.1 Costau staffio a thanwariannau posibl



28.1.1 Os bydd unrhyw un o'ch darparwyr yn dewis defnyddio Cynllun Cadw Swyddi Llywodraeth y DU neu gynlluniau cymhorthdal cyflog y DU yn y dyfodol, yn lle hawlio arian drwy'r Grant Plant a Chymunedau, yna bydd hyn yn creu tanwariannau. Ni ellir defnyddio unrhyw danwariannau a grëir at ddibenion eraill am y byddai hyn yn cael ei ystyried yn gyllido dwbl. Bydd angen i awdurdodau lleol gofnodi a datgan tanwariannau a grëir am fod darparwyr wedi defnyddio'r Cynllun Cadw Swyddi yn lle'r Grant Plant a Chymunedau   



28.2 Cofnodi staff a gweithgareddau a ddefnyddir mewn ffordd wahanol i ymateb i COVID-19. 



28.2.1 Yn ystod chwe mis cyntaf y flwyddyn ariannol hon, rydych wedi bod yn greadigol wrth ddatblygu ffyrdd newydd o ddarparu gwasanaethau yn ystod y pandemig hwn o fewn paramedrau'r Grant Plant a Chymunedau, nad yw ei ddiben wedi newid. Cydnabuwyd bod angen gwneud penderfyniadau cyflym ynghylch y ffordd orau o ddefnyddio eich adnoddau, yn enwedig pan nad oedd staff yn gallu gwneud eu gwaith eu hunain oherwydd effaith y pandemig ar wasanaethau wyneb yn wyneb rhwng mis Ebrill a mis Medi 2020. 



28.2.2 Gan fyfyrio ar eich profiadau a'r gwersi a ddysgwyd rhwng mis Ebrill a mis Medi 2020, rydych wedi nodi sut rydych yn bwriadu darparu gwasanaethau yn ystod gweddill y flwyddyn, gan ystyried sut y byddwch yn ymateb i gyfyngiadau symud lleol neu genedlaethol, gan wneud defnydd llawn o adnoddau staff. 



28.2.3 O 1 Hydref 2020 ymlaen, os caiff staff a ariennir drwy'r Grant Plant a Chymunedau eu hadleoli i ymgymryd â dyletswyddau ehangach yr Awdurdod Lleol sy'n ymwneud â COVID-19, er enghraifft i dimau Profi Olrhain a Diogelu lleol, ni ddylid talu cyflogau'r aelodau hynny o staff drwy'r Grant Plant a Chymunedau os byddant yn gweithio ar ddyletswyddau nas cwmpesir gan y grant.  



28.2.4 Bydd angen i adleoliadau fel y rhain gael eu cofnodi at ddibenion archwilio a bydd hefyd angen i chi gofnodi'r rhesymeg dros y penderfyniad a'r amserlenni cysylltiedig. Gall staff a gaiff eu hadleoli i weithio mewn lleoliadau gwahanol ond sy'n dal i gyflawni'r un rôl barhau i gael eu talu drwy'r Grant Plant a Chymunedau.



29. Gwariant arfaethedig ar gyfer 2019-2020 a gaiff ei hawlio yn 2020-21



29.1 Yn sgil yr angen i gadw pellter cymdeithasol er mwyn atal COVID-19 rhag lledaenu, rydym yn ymwybodol y bu'n rhaid canslo rhai gweithgareddau a oedd wedi'u trefnu fel cyrsiau hyfforddi, sesiynau grŵp neu bethau tebyg, sydd wedi arwain at beidio â dyrannu arian i wasanaethau fel y bwriadwyd. 



29.2 Cewch ddefnyddio gwariant arfaethedig ychydig wythnosau olaf 2019-2020 (a fyddai'n rhan o'ch hawliad chwarter 4 fel arfer) ar gyfer gweithgareddau y bu'n rhaid eu gohirio o ganlyniad i effaith COVID-19 ym mlwyddyn ariannol 2020-21. Bydd angen dilyn proses fonitro lem er mwyn sicrhau llwybr archwilio clir i ddangos y rheswm dros unrhyw danwariant, y swm a gariwyd ymlaen, a chysylltiadau clir â gwariant ar gyfer y 'cario drosodd'.  Ni fyddwch yn gallu hawlio am fwy na'r alldro a nodir yn eich amcangyfrif ar gyfer Ch4 a gyflwynwyd i'r Tîm Cydweddu Ariannu ym mis Mawrth 2020, a dylai unrhyw wariant sy'n ymwneud â gweithgareddau arfaethedig 2020-21 gael ei hawlio yn y flwyddyn ariannol honno.



29.3 Dylech hawlio'r cyllid hwn gan ddefnyddio ffurflen hawlio COVID-19 Ch4A - Gweithgareddau Gohiriedig (gan gynnwys y “ddogfen Gwybodaeth Ychwanegol”), a ddosbarthwyd ym mis Mehefin. Dylai'r ffurflen hawlio gael ei chyflwyno i flwch postio Ariannu Hyblyg erbyn 30 Hydref 2020. 



30.     Cofnodi a Monitro 

30.1   Mae'r gofynion o ran monitro a chofnodi data ar gyfer rhaglenni ar gyfer y Grant Plant a Chymunedau wedi'u rhoi i Awdurdodau Lleol a GAVO ar gyfer y flwyddyn ariannol hon (drwy ffurflen fonitro 2020/21). Mae ffurflen fonitro gyffredinol ychwanegol hefyd wedi'i dosbarthu i awdurdodau lleol y mae angen ei hanfon i Lywodraeth Cymru gyda phob hawliad.



31.    Trosglwyddiadau – canllawiau ar wahân i'w cyhoeddi 



32.    Archwilio

· Mae angen cwblhau Datganiad o Wariant Grant fel y nodir yn nhelerau ac amodau/atodlenni'r llythyr dyfarnu grant. Bydd hyn yn ceisio sicrwydd ynglŷn â gwariant ar gyfer Grant Plant a Chymunedau 2020-21 ac yn mynnu ei fod yn cael ei ardystio gan Brif Swyddog Cyllid yr ALl.  

· Ceidw Llywodraeth Cymru yr hawl i benodi archwiliwr allanol os bydd angen.



Pennod 7: Fframwaith Canlyniadau 2020-21

33.   Mae'r strategaeth genedlaethol: Ffyniant i Bawb yn pwysleisio bod angen ymyrryd yn gynnar a mabwysiadu dull mwy ataliol o ddarparu gwasanaethau cyhoeddus.  Mae'n cydnabod y gall rhwystrau rhwng gwasanaethau a sefydliadau atal dull ataliol rhag cael ei fabwysiadu.  Er y gall ymddangos bod y rhaglenni unigol sydd wedi'u cynnwys yn y grant hwn (a restrir ym Mhennod 2) yn targedu materion gwahanol, er enghraifft cefnogi teuluoedd ac aelwydydd heb waith, mae cryn dipyn yn gyffredin rhyngddynt.  Mae pob un ohonynt yn ceisio mynd i'r afael ag anfantais neu ei hatal, maent yn ceisio hwyluso ymyrryd yn gynt ac maent yn ceisio meithrin unigolion a chymunedau cydnerth. 

34.  	Mae'r grant hwn o saith rhaglen yn ceisio gwella canlyniadau'r unigolion hynny sydd fwyaf agored i niwed drwy ymyrryd yn gynnar, atal a gweithgareddau cymorth drwy ddileu'r rhwystrau artiffisial i helpu'r bobl hynny sydd â'r angen mwyaf. 

35.   Anaml y mae bywydau pobl yn cyd-fynd â meini prawf trefnus y grantiau unigol.  Bydd grŵp eang o bobl a gaiff eu targedu gan y grant hwn ac mae'r canlynol yn enghreifftiau o'r grwpiau hynny o bobl sy'n agored i niwed, ond ni ddylid ystyried eu bod yn feini prawf cymhwysedd ychwanegol. 

· Unigolion sy'n gadael gofal

· Plant sy'n byw mewn tlodi

· Plant sydd wedi cael, neu sydd mewn perygl o gael, sawl Profiad Niweidiol yn ystod Plentyndod 

· Plant a phobl ifanc sy’n rhan o’r system Cyfiawnder Ieuenctid neu sydd mewn perygl o ddod yn rhan ohoni.

· Teuluoedd dan anfantais sy'n byw mewn tlodi

· Teuluoedd â phlant anabl

· Pobl sy'n anweithgar yn economaidd sy'n byw mewn tlodi ac, yn benodol, unigolion anabl a'r rhai sy'n byw gyda chyflyrau iechyd sy'n cyfyngu ar eu gallu i weithio

· Unigolion sy'n camddefnyddio sylweddau

36.  	Nid yw'r rhestr hon yn gynhwysfawr ac mae'n bosibl bod grwpiau eraill sy'n agored i niwed y mae angen eu cefnogi nas nodwyd uchod neu sydd â meini prawf cymhwysedd penodol a amlinellir yng ngofynion y rhaglen yn Adran 3. Dylid nodi'r rhain yn y cynllun cyflawni.  

37.   Cyflwynwyd un Fframwaith Canlyniadau ar gyfer y grant hwn a'r Grant Cymorth Tai ym mis Ebrill 2020. 

38.  	Diben y Fframwaith Canlyniadau yw galluogi Llywodraeth Cymru ac awdurdodau lleol i asesu perfformiad y dull ariannu hyblyg yn gyffredinol

39.  	Mae'r fframwaith yn galluogi cyrff cyllido i roi system ar waith a all helpu i benderfynu i ba raddau y mae gwasanaethau cymorth ymyrryd yn gynnar ac atal yn cyfrannu at ffyniant a llesiant hirdymor dinasyddion. Dylai'r gwasanaethau hyn atal problemau rhag gwaethygu fel na fydd angen darparu cymorth pellach, a allai fod yn fwy cymhleth, er mwyn mynd i'r afael â nhw yn ddiweddarach.



40. Bydd y Fframwaith Canlyniadau:

· yn cael ei ddefnyddio ar gyfer y Grant Plant a Chymunedau a'r Grant Cymorth Tai gan ddefnyddio'r Nodau Llesiant fel canllaw

· yn gweithredu fel dangosydd perfformiad er mwyn galluogi meincnodi a dathlu llwyddiant 

· yn un o nifer o systemau atebolrwydd sydd ar gael i Lywodraeth Cymru ac awdurdodau lleol, er mwyn dangos ein bod yn cyflawni mewn perthynas ag ymyrryd yn gynnar a chymorth

· yn defnyddio'r nodau Llesiant fel sbardun er mwyn galluogi awdurdodau lleol i ddatblygu dulliau cyflawni cydgysylltiedig. Dylai'r dull cyflawni cydgysylltiedig ar draws y ddau grant geisio gwella gwasanaethau

· yn defnyddio'r data presennol a ddarperir drwy'r hawliadau monitro chwarterol neu a ddarperir yn uniongyrchol i Arweinwyr Rhaglenni Llywodraeth Cymru fel rhan o'u proses fonitro.



41. Ni fydd y Fframwaith: 

· yn ei gwneud yn bosibl i gasgliadau gael eu llunio ynghylch llwyddiant rhaglenni na phrosiectau unigol

· yn llywio unrhyw gyhoeddiad allanol er mwyn cymharu awdurdodau lleol drwy eu graddio

· yn addas ar gyfer dull gweithredu sy'n seiliedig ar dargedau

· yn cael ei ddefnyddio i lunio casgliadau syml na deuaidd ynghylch llwyddiant na methiant.  

· yn arwain at yr angen i gasglu data ychwanegol oni fydd rheswm cyfiawnadwy dros wneud hynny. 



42.  Cysylltu â ni



42.1. Os bydd gennych unrhyw gwestiynau am y canllawiau hyn, e-bostiwch Blwch Negeseuon Ariannu Hyblyg flexiblefunding@gov.wales neu os oes unrhyw beth brys siaradwch ag aelod o'n tîm a nodir isod



		Manylion Cyswllt y Tîm Cysoni Cyllid



		Enw

		Rôl

		Rhif ffôn gwaith

		E-bost



		Sue Ashcroft

		Pennaeth y Grant Plant a Chymunedau

		03000 256510 

07786 913468

		Sue.Ashcroft@gov.wales



		Emma Hall

		Uwch-Reolwr y Grant

		03000 628114     07891 882227

		Emma.Hall@gov.wales



		Michelle Herneman

		Rheolwr Cyllid

		03000 628685 

		Michelle.Herneman@gov.wales



		Mark Price

		Rheolwr y Fframwaith Canlyniadau

		03000 253431

		Mark.Price@gov.wales



		Paul Webb

		 Pennaeth Cysoni Cyllid 

		03000 251292

		Paul.Webb@gov.wales



		Stephen Williams

		 Swyddog Cymorth Ariannu Hyblyg

		03000 628262

		Stephen.Williams2@gov.wales








Atodiad A – Amserlen y Grant Plant a Chymunedau



Yn ychwanegol at y proffil talu isod.  Dylid cyflwyno hawliadau Ch4A ar gyfer gweithgareddau sy'n ymwneud â gweithgareddau gohiriedig COVID-19 yn 2019/20 i flwch postio Ariannu Hyblyg erbyn 30 Hydref 2020 (gweler paragraff 30).



Dyddiadau cyflwyno Hawliadau Awdurdodau Lleol



		Rhif yr Hawliad

		Cyfnod yr Hawliad

		Y dyddiad olaf ar gyfer hawlio 

		Dogfennau y mae'n rhaid eu cyflwyno gyda'r ffurflen hawlio 



		1 

		rhwng 1 Ebrill 2020 a 30 Medi 2020

		23 Hydref 2020



		· Ffurflen Hawlio Arian y Grant Plant a Chymunedau 

· Ffurflen fonitro'r Grant Plant a Chymunedau - gan gynnwys dogfennau ymgorfforedig y gofynnir amdanynt yn y ffurflen, ar gyfer y rhaglenni canlynol - Gofal Plant a Chwarae, Adroddiad Cynnydd Teuluoedd yn Gyntaf, Adroddiad Cynnydd Dechrau'n Deg, y Gronfa Waddol, Hybu Ymgysylltiad Cadarnhaol ymhlith Pobl Ifanc, Gwybodaeth Reoli Chwarterol Rhaglen Cymunedau am Waith a Mwy a/neu unrhyw beth arall sydd ei angen, yn ein barn ni.





		2 

		rhwng 1 Hydref 2020 a 31 Rhagfyr 2020

		22 Ionawr 2021



		· Ffurflen Hawlio Arian y Grant Plant a Chymunedau 

· Ffurflen fonitro'r Grant Plant a Chymunedau - gan gynnwys dogfennau ymgorfforedig y gofynnir amdanynt yn y ffurflen, ar gyfer y rhaglenni canlynol - Gwybodaeth Reoli Chwarterol Rhaglen Cymunedau am Waith a Mwy, Adroddiad Cynnydd Teuluoedd yn Gyntaf, Adroddiad Cynnydd Dechrau'n Deg a/neu unrhyw beth arall sydd ei angen, yn ein barn ni.  





		3 

		rhwng 1 Ionawr 2021 a 31 Mawrth 2021

		30 Ebrill 2021

		· Ffurflen Hawlio Arian y Grant Plant a Chymunedau 

· Ffurflen fonitro'r Grant Plant a Chymunedau - gan gynnwys dogfennau y gofynnir amdanynt yn y ffurflen ar gyfer y rhaglenni canlynol - Gofal Plant a Chwarae, Adroddiad Cynnydd Teuluoedd yn Gyntaf, Adroddiad Cynnydd Dechrau'n Deg, Cronfa Dydd Gŵyl Dewi, y Gronfa Waddol, Hybu Ymgysylltiad Cadarnhaol ymhlith Pobl Ifanc, Gwybodaeth Reoli Chwarterol Rhaglen Cymunedau am Waith a Mwy a/neu unrhyw beth arall sydd ei angen, yn ein barn ni.









Dyddiadau cyflwyno Hawliadau GAVO



		Cyfnod 

		Dyddiad cau ar gyfer dychwelyd y ffurflen hawlio 

		Dogfennau y mae'n rhaid eu cyflwyno gyda'r ffurflen hawlio 



		Chwarter 1

		31-Maw-2020

		Dylech gyflwyno'r ffurflen hawlio arian gyda'r gwariant amcangyfrifedig ar gyfer Chwarteri 1, 2, 3 a 4. 







		Chwarter 2



		10-Gorff-2020

		Dylech gyflwyno'r ffurflen hawlio arian gyda'r gwariant gwirioneddol ar gyfer Chwarter 1 ac adolygu'r gwariant amcangyfrifedig ar gyfer Chwarteri 2, 3 a 4.



		Chwarter 3

		08-Hyd-2020

		Dylech gyflwyno'r ffurflen hawlio arian gyda'r gwariant gwirioneddol ar gyfer Chwarter 2 ac adolygu'r gwariant amcangyfrifedig ar gyfer Chwarteri 3 a 4.







		Chwarter 4 

		14-Ion-2021

		Dylech gyflwyno'r ffurflen hawlio arian gyda'r gwariant gwirioneddol ar gyfer Chwarter 3 ac adolygu'r gwariant amcangyfrifedig ar gyfer Chwarteri 4.









Atodiad B - Templed y Fframwaith Canlyniadau

Cymunedau am Waith a Mwy



(CaW+) 



(Y Grant Cyflogadwyedd yn flaenorol)


Canllawiau


Rhagfyr 2017


Cynnwys


Canllawiau


Atodiad A
Cysylltiadau Allweddol



Atodiad B
Enghreifftiau o Fanylebau Swydd:



· Mentor Cyflogaeth Cymunedol



· Swyddog Cymorth ac Ymgysylltu â Chyfranogwyr



· Swyddog Lleoliadau Gwaith / Cyswllt Cyflogwyr



Diben


Diben y Canllawiau hyn yw galluogi Cyrff Cyflawni Arweiniol
 (CCA) i:



· baratoi am gyllid Cymunedau am Waith a Mwy; 



· deall diben a nodau allweddol Cymunedau am Waith a Mwy, a'r hyn a ddisgwylir;



· datblygu cynigion priodol; a



· sefydlu Cymunedau am Waith a Mwy law yn llaw â rhaglen Cymunedau am Waith



ac mewn ffordd integredig.



Cynlluniwyd y canllawiau hyn er mwyn cynorthwyo CCA i weithredu trefniadau Cymunedau am Waith a Mwy fel bod y gwaith darparu yn cychwyn ar 1 Ebrill 2018.  Darperir canllawiau gweithredol am weithrediad y model erbyn mis Ebrill 2018, a byddwn yn ymgysylltu â CCA ynghylch eu datblygu.


Cefndir


Mae Cymunedau am Waith yn gweithredu mewn 52 ardal ar draws Cymru, a elwir yn Glystyrau Cymunedau yn Gyntaf ar hyn o bryd, ac mae wedi cael ei hariannu tan fis Rhagfyr 2020.  Darperir Rhaglen Esgyn mewn 9 ardal ar draws Cymru, ar sail 12 Clwstwr Cymunedau yn Gyntaf, ac mae wedi cael ei hariannu tan 31 Mawrth 2018.  Mae Cymunedau am Waith ac Esgyn yn defnyddio elfennau o'r seilwaith a ddarperir trwy gyfrwng Rhaglen Cymunedau yn Gyntaf.



Yn ei ddatganiad ar 14 Chwefror 2017 (http://gov.wales/newsroom/people-and-communities/2017/new-approach-to-building-resilient-communities-announced/?skip=1&lang=cy) cyhoeddodd Ysgrifennydd y Cabinet dros Gymunedau a Phlant y byddai Rhaglen Cymunedau yn Gyntaf yn cael ei diddymu'n raddol yn ystod 2017-18 ac y byddai Grant Cyflogadwyedd newydd a fyddai'n werth £12m y flwyddyn yn cael ei gyflwyno ym mis Ebrill 2018.  Enw'r Grant Cyflogadwyedd fydd Cymunedau am Waith a Mwy.


Nodau ac Egwyddorion


Cyllid a ddarperir gan Lywodraeth Cymru er mwyn helpu i barhau i ddarparu Cymunedau am Waith ac er mwyn datblygu'r hyn a ddysgwyd gan Raglen Esgyn yw Cymunedau am Waith a Mwy.  Bydd yn ei gwneud yn bosibl darparu cymorth cyflogadwyedd i bobl y maent naill ai'n dlawd neu mewn perygl o wynebu tlodi, ac nad ydynt yn gymwys i fanteisio ar Gymunedau am Waith, PaCE neu Raglenni ESF rhanbarthol eraill, gan gynnwys y rhai nad ydynt yn byw o fewn ardaloedd cod post ardaloedd Cymunedau yn Gyntaf ar hyn o bryd.  Bydd y gwaith parhaus i ddatblygu Cynllun Cyflogadwyedd Llywodraeth Cymru yn cyfrannu at ac yn siapio datblygiad y gwaith a gynorthwyir gan Gymunedau am Waith a Mwy, gan gynnwys Cymru’n Gweithio.


Dylai'r nodau a'r egwyddorion canlynol eich helpu i ddatblygu eich cynnig i Gymunedau am Waith a Mwy:



· Cynorthwyo unigolion sy'n dlawd neu y maent mewn perygl o wynebu tlodi.



· Cyd-fynd â Rhaglenni Tlodi eraill Llywodraeth Cymru, gan gynnwys Teuluoedd yn Gyntaf, Cefnogi Pobl, a Dechrau'n Deg.



· Integreiddio a chydweithio gyda Chymunedau am Waith a rhaglenni cymorth cyflogaeth eraill a ariennir gan ESF.



· Darparu'r Seilwaith ar gyfer Cymunedau am Waith.



· Ymgymryd â llwyth achosion a Mentora.



· Darparu gwasanaeth cymunedol.



· Cynorthwyo darpariaeth o ganolfannau cymunedol hygyrch ac integredig.



· Cyd-fynd â Chronfa Etifeddol Cymunedau yn Gyntaf a buddsoddiadau Rhaglen Cyfleusterau Cymunedol.



· Cynnig hyblygrwydd cyllid.


Dylai cynigion Cymunedau am Waith a Mwy roi ystyriaeth briodol i lesiant lleol a chynlluniau llesiant lleol, a dylid eu datblygu yn unol â'r egwyddor datblygu cynaliadwy (y pum ffordd o weithio) fel y darparwyd o fewn Deddf Llesiant Cenedlaethau'r Dyfodol (Cymru) 2015.



Bydd CCA yn ymwybodol o'r canlynol ac yn eu hystyried wrth baratoi eu cynigion Cymunedau am Waith a Mwy:



· Deddf Llesiant Cenedlaethau'r Dyfodol (Cymru) 2015;



· Yr Iaith Gymraeg;



· Diogelu Data;



· Rhyddid Gwybodaeth;



· Cyfle Cyfartal;



· Hawliau Dynol;



· Hawliau'r Plentyn.


Disgwylir i CCA:



· gydweithio â'r holl bartneriaid yn y cymunedau gan gynnwys y Sector Preifat a'r Trydydd Sector, gan sicrhau gweithgarwch ymgysylltu priodol gyda Byrddau Gwasanaeth Cyhoeddus (BGCau) yn benodol;



· sicrhau eu bod yn darparu gwaith monitro ariannol cadarn i Lywodraeth Cymru ynghylch y gwariant a’r rhagolygon;



· monitro canlyniadau a darparu adroddiadau perfformiad chwarterol a blynyddol i Lywodraeth Cymru.


Yr hyn y mae Cymunedau am Waith a Mwy yn ei Gynorthwyo


Caiff cyllid Cymunedau am Waith a Mwy ei neilltuo ar sail ardaloedd lle y darperir Cymunedau am Waith ar hyn o bryd, yn ogystal â’r tri awdurdod nad ydynt yn manteisio ar Gymunedau am Waith ar hyn o bryd, ac o 1 Ebrill 2018, cyfeirir atynt fel 'Ardaloedd Cyflawni'.  Ym mhob Ardal Gyflawni, bydd Cymunedau am Waith a Mwy mewn sefyllfa i gynnal:



· 2 Fentor Cyflogaeth Cymunedol;



· 1 Swyddog Ymgysylltu â Chyfranogwyr;



· hyfforddiant i gyfranogwyr a chyllideb cronfa ataliol o £30,000;  a



· chyllidebau er mwyn cynorthwyo eiddo, strwythurau rheoli, Teithio a Chynhaliaeth, marchnata, ac ati.


Fodd bynnag, mae gan CCA yr hyblygrwydd, yn unol â thrafodaeth gyda swyddogion Llywodraeth Cymru, i newid y “gymysgedd” o ran nifer y Mentoriaid Cyflogaeth Cymunedol a Swyddogion Ymgysylltu â Chyfranogwyr, er mwyn adlewyrchu blaenoriaethau lleol, ar yr amod eu bod yn cadw at egwyddor mentora a chymorth dwys.



Yn ogystal, bydd cyllid ar gael ar lefel CCA ar gyfer swydd Swyddog Cyswllt Cyflogwyr.


Mae Manylebau Swydd amlinellol ynghlwm yn Atodiad B. Cynnig canllaw yn unig yw diben y rhain, a bydd angen i CCA eu teilwra er mwyn bodloni eu strwythurau a'u polisïau sefydliadol eu hunain.



Cydweddu Strategol a Chymhwysedd



Bydd Cymunedau am Waith a Mwy a'r ffordd y mae'n cydredeg â Rhaglen Cymunedau am Waith sy'n bodoli eisoes, yn ategu'r ymrwymiad parhaus o fewn “Symud Cymru Ymlaen”, i:


“Ailffurfio cymorth cyflogadwyedd ar gyfer unigolion sy'n barod i gael swydd, a'r rhai y maent bellaf i ffwrdd o'r farchnad lafur, i gaffael y sgiliau a'r profiad a sicrhau a chynnal cyflogaeth gynaliadwy.” 


Yn ei datganiad llafar
 ynghylch Cyflogadwyedd, cydnabu'r Gweinidog Sgiliau a Gwyddoniaeth rôl rhaglenni allgymorth cymunedol, a bydd Cymunedau am Waith a Mwy yn esblygu er mwyn sicrhau ei bod yn integreiddio ac yn cydredeg yn agos â'r Cynllun Cyflogadwyedd sy'n datblygu a Cymru’n Gweithio.


Yn dilyn hyn, cyhoeddodd Llywodraeth Cymru “Ffyniant i Bawb:  y strategaeth genedlaethol” sy'n cynnwys yr ymrwymiad canlynol:



“byddwn yn darparu gwaith allgymorth cymunedol wedi'i deilwra ar gyfer y rhai sy'n wynebu rhwystrau lluosog sy'n eu hatal rhag gweithio.”



Cynlluniwyd Cymunedau am Waith a Mwy er mwyn ategu darpariaeth barhaus Cymunedau am Waith ac er mwyn symud ymlaen gyda'r hyn a ddysgwyd o fewn Rhaglen Esgyn.  Bydd staff a ariennir ganddo yn rhan o un tîm cyflogaeth, y byddant yn integreiddio ag ef ac yn cynnwys holl elfennau Cymunedau am Waith.  Mae'n bosibl ariannu rhai swyddi ar y cyd trwy gyfrwng Cymunedau am Waith a Mwy a Chymunedau am Waith, ond caiff trefniadau o'r fath eu cyfyngu i rolau cyllid a rheoli rhaglen yn unig.  Ym mhob achos o'r fath, cytunir ar y gwaith o fonitro costau yn erbyn pob grant ymlaen llaw.



Dylid cyfeirio pob unigolyn sy'n gymwys i fanteisio ar Gymunedau am Waith, ac y mae modd iddynt ddarparu tystiolaeth foddhaol sy'n cadarnhau eu cymhwysedd, at y ddarpariaeth honno yn y lle cyntaf, oni bai bod llwythi achosion Mentoriaid a Chynghorwyr Cymunedau am Waith yn llawn.  Felly, dylai’r gwaith o ddatblygu Cymunedau am Waith a Mwy ganolbwyntio ar yr ardaloedd y darperir Cymunedau am Waith ynddynt ar hyn o bryd, a gweithgarwch integreiddio timau yn agos a chyswllt gyda threfniadau Brysbennu sy'n bodoli eisoes yn bennaf.



Os bodlonir y gofyniad hwn, mae gan CCA hyblygrwydd llawn wrth nodi ardaloedd daearyddol a chymhwysedd cleientiaid, gan gydnabod y dylai'r holl gyfranogwyr fod yn dlawd neu mewn perygl o wynebu tlodi, yn unol â'r ddarpariaeth bresennol a'r blaenoriaethau yn yr ardal y maent yn dymuno i'r cyllid ganolbwyntio arni.  Y nod allweddol yw cyd-fynd â'r ddarpariaeth sy'n bodoli eisoes ym mhob ardal, nid ei dyblygu.



Mae pob CCA sy'n ymgymryd â Chymunedau am Waith yn gymwys am gyllid Cymunedau am Waith a Mwy.  Mae Cynghorau Sir Powys, Ceredigion a Sir Fynwy, nad ydynt yn fuddiolwyr Cymunedau yn Gyntaf neu Gymunedau am Waith ar hyn o bryd, hefyd yn gymwys.



Dylai CCA nodi nad yw'r Amodau a’r Telerau er mwyn cael cyllid Cymunedau am Waith, gan gynnwys targedu daearyddol, wedi newid o ganlyniad i gyflwyno Cymunedau am Waith a Mwy.


Y Model 



Seiliwyd y model datblygu ar gyfer y gweithgareddau a gaiff eu cynnal trwy gyfrwng Cymunedau am Waith a Mwy ar yr hyn a ddysgwyd yn Rhaglen Esgyn ac, yn dilyn hyn, Cymunedau am Waith.  Gwaith mentora a chymorth dwys sydd wrth wraidd y dull gweithredu hwn, y profwyd ei fod yn effeithiol wrth gynorthwyo newid a dilyniant i unigolion mewn tystiolaeth o Gymru ac yn ehangach.  Rhyngddynt, mae'r rhaglenni wedi cynorthwyo dros 12,000 o unigolion ac mae bron 4,000 wedi sicrhau cyflogaeth, cyfradd drosi o bron i 33%.



Yn dilyn y dysgu hwn, dylid datblygu Cymunedau am Waith a Mwy gan bob CCA fel gwasanaeth cymorth cofleidiol ar gyfer Cymunedau am Waith sy'n hollol integredig, gan sicrhau na cheir unrhyw ddyblygu o ran y cymorth a bod y gweithgarwch yn cydredeg â blaenoriaethau a darpariaeth leol.  Wrth ddatblygu cynigion lleol, bydd gan CCA bob hyblygrwydd i weithredu'r model er mwyn bodloni eu hanghenion, ond gan ddilyn yr egwyddorion allweddol a nodir yn y canllawiau hyn.



Mae'r model yn hyrwyddo’r defnydd o waith monitro a chymorth dwys (yn unol â'r hyn sy'n briodol i'r cyfranogwr unigol). Fodd bynnag, dylid dilyn system cofnodion cyfranogwyr a llwyth achosion er mwyn ategu hyn.  Bydd cyflwyno Cymunedau am Waith a Mwy yn ei gwneud yn bosibl ymestyn y cymorth i unigolion y maent naill ai wedi'u tangyflogi neu y mae gofyn iddynt gael cymorth yn y gwaith er mwyn eu galluogi i gamu ymlaen yn eu gyrfa.  Yn ogystal, dylai integreiddio timau'n llawn ar lefel leol mewn lleoliadau cymunedol allweddol symleiddio'r broses ymgysylltu a chyfeirio, trwy sicrhau bod cymorth ar gael i unigolion beth bynnag fo eu hamgylchiadau, ar yr amod eu bod yn cael eu hystyried fel unigolion tlawd neu mewn perygl o wynebu tlodi. 



Mae'r gwerthusiadau o Esgyn a Chymunedau am Waith ar gael ar wefan Llywodraeth Cymru:



Esgyn


http://gov.wales/statistics-and-research/evaluation-lift-programme/?skip=1&lang=cy 


Cymunedau am Waith


http://gov.wales/statistics-and-research/evaluation-communities-Work/?skip=1&lang=cy 


Partneriaethau a Chyfeiriadau


Fel yr amlinellwyd uchod, bydd staff Cymunedau am Waith a Mwy yn gweithredu fel rhan o dîm cyflawni ehangach Cymunedau am Waith ym mhob Ardal Gyflawni, gan ddarparu gwasanaeth “cofleidiol” ac ehangu’r cynnig ar gyfer ymgysylltu cymunedol wedi’i deilwra y tu hwnt i ffiniau daearyddol Cymunedau am Waith.  Dylent gymryd rhan yn y broses frysbennu yn yr Ardal Gyflawni dan sylw, a dylid cyfeirio sefyllfaoedd atynt o ganlyniad i'r broses honno a chan bartneriaid eraill.



Dylai CCA sicrhau eu bod yn parhau i gynorthwyo rhwydweithiau a phartneriaethau lleol priodol er mwyn hwyluso nodau Cymunedau am Waith a Mwy.  Caiff strwythurau rheoli i gyflawni hyn eu cynorthwyo drwy’r cyllid.



Gallai partneriaid a rhwydweithiau allweddol gynnwys, er enghraifft:



· Canolfan Byd Gwaith (JCP);



· Cymunedau am Waith;



· Gofal Sylfaenol;



· Iechyd Meddwl;



· Landlordiaid Cymdeithasol Cofrestredig (LCC);



· Timau Ieuenctid; 



· Cefnogi Pobl; 



· Teuluoedd yn Gyntaf; 



· Dechrau'n Deg; 



· Ysgolion – (Ymgysylltu â Rhieni);



· Timau Troseddau Ieuenctid; 



· Cymorth ar gyfer Cyn-filwyr;   



· Gweithrediadau Rhanbarthol a gweithrediadau eraill Cronfa Gymdeithasol Ewrop (ESF);



· Y Trydydd Sector;



· Partneriaethau Sgiliau Rhanbarthol;



· Cyflogwyr Lleol.



Targedau a Monitro


Dylid nodi targedau blynyddol ymlaen llaw, a dylent adlewyrchu nifer y cyfranogwyr ym mhob Ardal Gyflawni y disgwylir iddynt ymwneud â’r Rhaglen ac ymgymryd â:



· Hyfforddiant Sgiliau Sylfaenol;



· Hyfforddiant Galwedigaethol (gyda gweithgarwch ymgysylltu â chyflogwyr wrth ddatblygu cynnwys cwrs yn ddelfrydol);



· Lleoliadau Gwaith / Paratoi ar gyfer Cyflogaeth (sy'n para pythefnos o leiaf);



· Cyfeiriadau at ddarpariaeth arall sy'n fwy priodol;



· Cyflogaeth (rhaid iddo fod am o leiaf 16 awr yr wythnos).



Bydd diffiniadau ar gyfer cyfranogwyr a chanlyniadau yn cyd-fynd â diffiniadau ESF sy'n bodoli eisoes, a chytunir ar dystiolaeth ar gyfer y rhain yn y canllawiau terfynol.  Mae modd gweld diffiniadau o'r canlyniadau hyn ar wefan Llywodraeth Cymru:-



http://gov.wales/funding/eu-funds/2014-2020/wefo-guidance/monitoring/esf-indicators/?skip=1&lang=cy 


I ddechrau, bydd Llywodraeth Cymru yn monitro'r cynnydd yn erbyn y canlyniadau ymgysylltu a chyflogaeth allweddol bob mis.  Yn ogystal, comisiynir gwybodaeth ychwanegol a manylach am y cyfranogwyr, gan gynnwys eu nodweddion, data cydraddoldeb a Phrofiadau Niweidiol yn ystod Plentyndod, bob chwarter.



Wrth ddatblygu cynigion ar gyfer Cymunedau am Waith a Mwy, dylai CCA roi ystyriaeth briodol i'r gofyniad bod cymorth yn cael ei ddarparu trwy lwyth achosion, ac felly, y bydd yr holl ganlyniadau a adroddir yn seiliedig ar gofnodion unigol.



Yn ogystal, dylai tystiolaeth ar gyfer y canlyniadau fod ar gael er mwyn dangos, ar lefel cyfranogwr:



· yr angen am yr ymyrraeth;



· natur y cymorth a ddarparwyd;



· bod y gweithgareddau a gynorthwyir yn ymwneud â'r anghenion hynny;



· bod cymorth wedi cael ei ddarparu;



· sut y mae'r cymorth yn gysylltiedig â'r egwyddorion a'r nodau gwreiddiol.



Targedu Daearyddol



Mae Cymunedau am Waith a Mwy yn darparu'r seilwaith er mwyn cynorthwyo darpariaeth barhaus Cymunedau am Waith yn bennaf, ac o'r herwydd, disgwylir y bydd timau, gan gynnwys Cynghorwyr DWP Cymunedau am Waith, yn cael eu cydleoli mewn lleoliadau cymunedol allweddol o fewn Ardaloedd Cyflawni presennol Cymunedau am Waith.  Y tu hwnt i hyn, bydd staff a ariennir trwy Cymunedau am Waith a Mwy yn meddu ar y gallu, pan gytunir ar hynny'n lleol, i weithio y tu hwnt i ffiniau cyfredol yr ardaloedd hyn.



Cymhwysedd


Cynlluniwyd Cymunedau am Waith a Mwy i fod yn hyblyg yn ôl anghenion a blaenoriaethau lleol, gan gofleidio Cymunedau am Waith a chyd-fynd â darpariaeth cyflogaeth leol arall.  Yr egwyddor allweddol er mwyn penderfynu ar flaenoriaethau lleol ddylai fod y cam o ystyried yr unigolion a'r cymunedau hynny sy'n dlawd neu y maent mewn perygl o wynebu tlodi, ac y mae dychwelyd i'r gwaith yn ddewis ymarferol ar eu cyfer er mwyn mynd i’r afael â hyn.



Diben yr hyblygrwydd o ran cymhwysedd yw galluogi CCA i fodloni blaenoriaethau lleol a sicrhau y llenwir bylchau, ac unwaith y bydd timau'n integredig, dylai cymorth ar gyfer unigolion sy'n cael eu cyfeirio at y timau fod yn bosibl bob amser.



Yn ogystal, bydd y gofynion cymhwysedd yn caniatáu i bobl sy'n dioddef tlodi mewn gwaith i gael cymorth, a'r rhai y maent wedi cwblhau Cymunedau am Waith ond y mae gofyn iddynt gael cymorth parhaus yn y gwaith.



Cynlluniau Ymgysylltu Cymunedol


Bydd gofyn i bob CCA ddatblygu Cynllun Ymgysylltu Cymunedol er mwyn cynorthwyo datblygiad Cymunedau am Waith a Mwy a darpariaeth barhaus Cymunedau am Waith.  Dylai'r cynlluniau hyn ddatblygu arfer da Cynlluniau Cyswllt Cymunedol Cymunedau yn Gyntaf a’r hyn a ddysgwyd o’r rheini, ond dylid eu mireinio ymhellach er mwyn adlewyrchu'r ffocws ar gyflogadwyedd a'r angen i gynorthwyo rhwydweithiau a gweithio mewn partneriaeth.  Bydd gofyn i gynlluniau:



· Ddangos y dull gweithredu ar gyfer ymgysylltu â grwpiau anodd eu cyrraedd;



· Darparu cymorth hygyrch a phriodol;



· Cynnwys partneriaid perthnasol, gan gynnwys darparwyr trydydd sector;



· Marchnata a hyrwyddo gweithgarwch;



· Rhwydweithiau a llwybrau cyfeirio;



· Gweithio mewn partneriaeth.



Disgwyliwn i hon fod yn broses sy'n cynnwys dau gam, gydag amlinelliad cychwynnol o'ch dull gweithredu tuag at ddatblygu'ch Cynllun Ymgysylltu Cymunedol yn cael ei gyflwyno gyda'ch cynnig am gyllid Cymunedau am Waith a Mwy, a bod eich cynllun terfynol yn cael ei gyflwyno erbyn 30 Mehefin 2018 fan bellaf, er mwyn caniatáu i dimau fod yn rhan o'r broses ddatblygu ar ôl iddynt gael eu penodi.


Strwythur Rheoli



Dylai CCA ddatblygu strwythur rheoli addas ar gyfer Cymunedau am Waith a Mwy yn eu hardal, gan sicrhau bod hyn yn cynorthwyo gweithgarwch integreiddio llawn gyda Chymunedau am Waith.  Efallai y bydd CCA yn dymuno ystyried strwythurau sy'n integredig â'r trefniadau cyflogadwyedd ehangach yn eu hardal, ac os felly, gallai cyfraniad priodol fod yn bosibl.


Cyllid


Swm:  Mae £12m y flwyddyn ar gael i CCA a'r tri awdurdod lleol ychwanegol o fis Ebrill 2018.  O ystyried mai prif nod Cymunedau am Waith a Mwy yw darparu'r seilwaith barhaus ar gyfer Cymunedau am Waith, bydd y broses o neilltuo adnoddau a chyllid yn seiliedig ar nifer y timau Cymunedau am Waith sy'n bodoli eisoes y mae pob CCA yn gyfrifol amdanynt, yn ogystal â’r tair Ardal Awdurdod Lleol newydd.


Taliadau a Dosbarthu:  Telir Cymunedau am Waith a Mwy yn uniongyrchol i CCA y bydd angen iddynt, gan weithio ar y cyd â'u partneriaid, bennu'r strwythurau a/neu’r partneriaid priodol er mwyn sicrhau defnydd effeithiol y cyllid.



Proffilio:  Disgwylir i Awdurdodau Lleol (ALlau) roi syniad cadarn i Lywodraeth Cymru o'r hyn a gaiff ei wario a phryd.



Sefydliadau Trydydd Parti:  Os yw CCA yn defnyddio sefydliadau trydydd parti er mwyn cyflawni Cymunedau am Waith a Mwy, mae Llywodraeth Cymru yn disgwyl i CCA:



· sicrhau bod sefydliadau trydydd parti yn cydymffurfio ag Egwyddorion Nolan;



· cynnal gweithgarwch diwydrwydd dyladwy mewn perthynas â’r sefydliad trydydd parti cyn dyfarnu unrhyw gyllid;



· sicrhau targedau clir er mwyn mesur llwyddiant y derbynnydd wrth ddarparu'r Grant Cyflogadwyedd;



· sicrhau bod amodau a thelerau yn adlewyrchu'r rhai o fewn y llythyr Act Ymddiriedaeth.



Cyllid Cyfatebol/Arall:  Ni cheir defnyddio Cymunedau am Waith a Mwy fel arian cyfatebol heb sicrhau caniatâd Llywodraeth Cymru ymlaen llaw.



Costau Cymwys:  Mae'r costau canlynol yn gymwys er mwyn sicrhau cymorth trwy gyfrwng Cymunedau am Waith a Mwy:



· Costau Staff ar gyfer swyddi cymwys ar ôl cyflwyno disgrifiad swydd cytunedig a chadarnhad bod gwerthusiad wedi’i gynnal o’r swydd;



· Costau Teithio, Cynhaliaeth a Hyfforddiant Staff2 ar gyfraddau safonol;  



· Costau Rheoli, er mwyn cynorthwyo strwythur rheoli cytunedig;



· Costau Eiddo er mwyn cynorthwyo lleoliadau cymunedol a lleoliadau allgymorth cymunedol addas;



· Caiff cronfeydd Rhwystrau a Hyfforddiant
 eu neilltuo i bob CCA, y dylid eu defnyddio o fewn eich polisïau sefydliadol perthnasol ynghylch caffael a llywodraethu;



· Cyllidebau marchnata, fel yr uchod; 



· Taliadau Rheoli (hyd at uchafswm o 10%).



Y Broses Gyllid


Mae gofyn i CCA baratoi cynigion gan ddefnyddio’r canllawiau hyn, a chaiff manylion llawn y broses eu cadarnhau fel rhan o’r rhaglen hyblygrwydd cyllid yn fuan.


Bydd tîm Cymunedau am Waith a Mwy yn falch o ateb unrhyw gwestiynau penodol sydd gennych.  Nodir manylion cyswllt yn Atodiad A.



�	 Mae'r term Corff Cyflawni Arweiniol yn cyfeirio at Gymunedau am Waith  yn unig yma




�	 http://www.assembly.wales/en/bus-home/pages/rop.aspx?meetingid=4304&assembly=5&c=Record%20of%20Proceedings#C489379




�	2 Mae'r CCA yn gyfrifol am benodi staff sy'n bodloni manylebau swydd cytunedig. Nid yw cost hyfforddiant er mwyn bodloni polisïau adleoli lleol yn gymwys.	




	� Caiff cyllidebau hyfforddiant eu neilltuo i CCA ac ni chânt eu caffael yn ganolog. 









10







image3.emf

Outcomes  Framework V3.0.1 - 30_01_2020.docx




Outcomes Framework V3.0.1 - 30_01_2020.docx

F3.0.1


			Nod Llesiant Cenedlaethol 1: Cymru Lewyrchus








			Dangosyddion Cenedlaethol (y gellir eu datgyfuno ar lefel leol): 


(16) Canran y bobl mewn cyflogaeth sydd ar gontractau parhaol (neu gontractau dros dro ac nad ydynt yn ceisio cyflogaeth barhaol) ac sy'n ennill mwy na 2/3 o gyflog canolrifol y DU.


(19) Canran y bobl sy'n byw mewn aelwydydd mewn amddifadedd sylweddol. 








			Nod Ariannu Hyblyg 1: Mae cyfranogwyr rhaglenni yn cael cymorth i ddod o hyd i waith, camu ymlaen, ac aros mewn gwaith.





Mae'r amcanion sylfaenol yn cynnwys y canlynol:


· mae pobl yn cymryd rhan mewn cyflogaeth a gwaith gwirfoddol


· mae rhieni yn cael cymorth i weithio


· nid yw pobl yn byw mewn tlodi.


· mae'r rhai sydd bellaf o'r farchnad lafur yn cael cymorth i gael cyflogaeth








			


Mesurau Ariannu Hyblyg





			Ar unwaith (canlyniadau)


· Nifer y bobl sy'n chwilio am gyflogaeth


· Nifer y bobl sy'n cymryd rhan mewn hyfforddiant/cyrsiau sy'n eu helpu i ddod o hyd i gyflogaeth


· Nifer y bobl sy'n cymryd rhan ac sy'n derbyn cymorth cyflogadwyedd


			Tymor canolig


· Nifer y bobl sy'n cael cyflogaeth (o leiaf 16 awr yr wythnos)





			Hirdymor


· Cyfran yr aelwydydd a gynorthwyir sydd heb waith


· Nifer gynyddol o bobl ag anableddau a nodweddion gwarchodedig a gynorthwyir mewn cyflogaeth


· Cyfran yr aelwydydd a gynorthwyir sy'n byw mewn tlodi o gymharu â chanolrif y DU


· Cyfran yr aelwydydd a gynorthwyir sydd â phlant sy'n byw mewn tlodi o gymharu â chanolrif y DU





			


Allbynnau Enghreifftiol


· Gofal Plant a Chwarae: Nifer y lleoedd gofal plant cofrestredig sydd ar gael. 


· Cymunedau am Waith a Mwy/y Gronfa Waddol/y Grant Cymorth Tai/Cronfa Dydd Gŵyl Dewi: Nifer y bobl sy'n cael cymorth i helpu i ddod o hyd i gyflogaeth  








			


Gweithgareddau Enghreifftiol


· Gofal Plant a Chwarae: Cymorth a roddir i'r sector gofal plant a chwarae i lenwi bylchau yn y ddarpariaeth


· Cymunedau am Waith a Mwy/Y Gronfa Waddol/Y Grant Cymorth Tai/Cronfa Dydd Gŵyl Dewi: Rhoi cymorth i helpu pobl i ddod o hyd i gyflogaeth  





			[bookmark: _Hlk535492494]Rhaglenni â'r Aliniad Cryfaf â'r Nod Ariannu Hyblyg Hwn





			Hybu Ymgysylltiad Cadarnhaol


			


			Cronfa Dydd Gŵyl Dewi


			


			Y Grant Cymorth Tai


			


			


			


			


			





			Y Gronfa Waddol


			


			Cymunedau am Waith a Mwy


			


			Gofal Plant a Chwarae


			


			Teuluoedd yn Gyntaf


			


			Dechrau'n Deg


			















			Nod Llesiant Cenedlaethol 3: Cymru Iachach








			Dangosyddion Cenedlaethol (y gellir eu datgyfuno ar lefel leol) 


(1) Canran y genedigaethau sengl byw gyda phwysau geni o dan 2,500g. 


(2) Disgwyliad oes iach ar enedigaeth, gan gynnwys y bwlch rhwng y rhai mwyaf a lleiaf difreintiedig. 


(3) Canran yr oedolion sydd â llai na dau ymddygiad ffordd o fyw iach (ddim yn smygu, pwysau iach, bwyta pum cyfran o ffrwythau a llysiau y dydd, ddim yn yfed mwy na'r canllawiau a argymhellir a bodloni canllawiau gweithgarwch corfforol). 


(29) Sgôr lles meddyliol cymedrig i bobl








			Nod Ariannu Hyblyg 3: Mae iechyd corfforol ac iechyd meddwl cyfranogwyr yn y rhaglen yn gwella, ac maent yn deall y dewisiadau a'r ymddygiadau a fydd yn cefnogi hynny.





Mae'r amcanion sylfaenol yn cynnwys y canlynol:


· mae pobl yn iach yn gorfforol


· mae pobl yn iach yn feddyliol (i oedolion a phlant).








			


Mesurau Ariannu Hyblyg





			Ar unwaith (canlyniadau)


· Nifer y rhieni a gynorthwyir i wella eu gwella i gefnogi iechyd a llesiant eu plentyn


· Nifer y bobl sy'n cael cymorth ar gyfer ymddygiadau sy'n dwyn risg i iechyd sy'n gysylltiedig â: Smygu, Alcohol, Cyffuriau ac ati


· Nifer y bobl a gynorthwyir oherwydd anghenion iechyd a lles meddyliol


			Tymor canolig


· Nifer y bobl sy'n dweud bod eu hiechyd meddwl a'u llesiant emosiynol wedi gwella


· Nifer y bobl sy'n dweud bod eu ffordd o fyw yn fwy egnïol ac iachach


· Nifer y bobl sy'n nodi gwelliant o ran bwyta'n iach 


· Nifer y rhieni sy'n cwblhau rhaglen magu plant sy'n seiliedig ar dystiolaeth





			Hirdymor


· Lleihad yn nifer y derbyniadau i'r ysbyty oherwydd ymddygiadau sy'n dwyn risg i iechyd sy'n gysylltiedig â Smygu, Alcohol, Cyffuriau


· Lleihad yn nifer y bobl y mae angen cymorth iechyd meddwl lefel uchel arnynt.


· Lleihad yn nifer yr achosion o gamddefnyddio sylweddau ymhlith pobl a gynorthwyir





			


Allbynnau Enghreifftiol


· Teuluoedd yn Gyntaf/y Grant Cymorth Tai: Nifer y bobl yr asesir bod angen cymorth lles meddyliol ac emosiynol arnynt, lefelau gweithgarwch corfforol, iechyd corfforol*, ymddygiadau sy'n dwyn risg i iechyd sy'n gysylltiedig â: Smygu, Alcohol, Cyffuriau ac ati


· Gofal Plant a Chwarae/Dechrau'n Deg: Nifer y bobl sy'n agored i niwed sy'n derbyn gofal plant 


· Hybu Ymgysylltiad Cadarnhaol: Nifer y bobl ifanc y nodwyd bod ganddynt broblemau o ran camddefnyddio sylweddau


· Y Gronfa Waddol: Nifer y bobl y nodwyd bod ganddynt broblemau iechyd ac sydd wedi cael eu hatgyfeirio at gymorth camddefnyddio sylweddau 








			Gweithgareddau Enghreifftiol


· Teuluoedd yn Gyntaf: Darparu dosbarthiadau magu plant ac atgyfeirio at wasanaethau iechyd, cyn ac ar ôl genedigaeth


· Gofal Plant a Chwarae/Teuluoedd yn Gyntaf: Darparu gofal plant/gofal seibiant i deuluoedd yr effeithir arnynt gan anabledd/AAA


· Dechrau'n Deg: Darparu gwasanaethau ymwelwyr iechyd, cyngor iechyd a dosbarthiadau magu plant.


· Y Gronfa Waddol: Rhoi cyngor a chymorth ar iechyd a materion cysylltiedig





			Rhaglenni â'r Aliniad Cryfaf â'r Nod Ariannu Hyblyg Hwn





			Hybu Ymgysylltiad Cadarnhaol


			


			Cronfa Dydd Gŵyl Dewi


			


			Y Grant Cymorth Tai


			


			


			


			


			





			Y Gronfa Waddol


			


			Cymunedau am Waith a Mwy


			


			Gofal Plant a Chwarae


			


			Teuluoedd yn Gyntaf


			


			Dechrau'n Deg


			












			Nod Llesiant Cenedlaethol 4: Cymru sy'n fwy cyfartal








			


Dangosyddion Cenedlaethol (y gellir eu datgyfuno ar lefel leol) 


(6) Mesur o ddatblygiad plant ifanc 


(7) Cyfartaledd sgôr 9 pwynt wedi'i gapio disgyblion, gan gynnwys y bwlch rhwng y rhai sy'n gymwys a'r rhai nad ydynt yn gymwys i gael prydau ysgol am ddim.


(8) Canran yr oedolion sydd â chymwysterau ar wahanol lefelau'r Fframwaith Cymwysterau Cenedlaethol. 


(24) Canran y bobl sy'n fodlon ar eu gallu i gyrraedd/defnyddio'r cyfleusterau a'r gwasanaethau sydd eu hangen arnynt.








			Nod Ariannu Hyblyg 4: Galluogir cyfranogwyr mewn rhaglenni i gyflawni eu potensial ni waeth beth fo'u cefndir.





Mae'r amcanion sylfaenol yn cynnwys y canlynol:


· mae plant yn dechrau'r ysgol yn barod i ddysgu ar yr un lefel â'u cyd-ddisgyblion


· mae'r rhai sydd bellaf o'r farchnad lafur yn cael cymorth i wella eu sgiliau


· nid yw pobl yr effeithir arnynt gan brofiadau niweidiol yn ystod plentyndod, neu sy'n wynebu risg o hynny, o dan anfantais.


· mae pobl ifanc yn cymryd rhan mewn addysg








			


Mesurau Ariannu Hyblyg





			Ar unwaith (canlyniadau)


· Nifer y bobl sy'n ymrestru â chyrsiau/hyfforddiant sgiliau sylfaenol


· Nifer y bobl a gynorthwyir i ymrestru mewn addysg bellach neu addysg uwch


· Nifer y bobl sy'n ymrestru mewn addysg anffurfiol


· Nifer y plant sydd ag anghenion datblygiad a nodwyd gan gynnwys Therapi Lleferydd ac Iaith


· Nifer y plant a gynorthwyir o ran presenoldeb yn yr ysgol.


· Nifer y bobl ifanc sydd wedi cael profiad o'r system ofal sydd wedi cael cymorth i fyw'n annibynnol





			Tymor canolig


· Nifer y bobl sy'n gwella eu sgiliau sylfaenol


· Nifer y bobl sy'n ennill cymhwyster neu achrediad a gydnabyddir yn genedlaethol


· Nifer y plant sydd wedi gwella eu presenoldeb yn yr ysgol/lleoliad gofal plant


· Nifer y rhieni sydd wedi gwella eu gallu i gefnogi eu plentyn ag anghenion dysgu a datblygu


· Nifer y plant a gynorthwyir sy'n cyrraedd cerrig milltir datblygu





			Hirdymor


· Nifer y bobl sy'n ennill cymhwyster neu achrediad a gydnabyddir yn genedlaethol


 





			


Allbynnau Enghreifftiol


· Gofal Plant a Chwarae a Dechrau'n Deg: Nifer y lleoedd gofal plant sy'n cael eu cefnogi, eu creu a'u cynnal ar gyfer grwpiau incwm isel a phlant sydd ag anghenion ychwanegol.


· Dechrau'n Deg a Teuluoedd yn Gyntaf: Nifer y rhieni sy'n cael cymorth o ran eu hiechyd a'u llesiant ac iechyd a llesiant eu plentyn.


· Hybu Ymgysylltiad Cadarnhaol/y Gronfa Waddol/y Grant Cymorth Tai: Nifer y bobl y nodwyd bod ganddynt broblemau o ran sgiliau sylfaenol cyn diffygion cymhwyster





			Gweithgareddau Enghreifftiol


· Gofal Plant a Chwarae: Rhaglenni i gefnogi mynediad cyfartal at leoliadau gofal plant cofrestredig


· Dechrau'n Deg a Teuluoedd yn Gyntaf: Darparu dosbarthiadau magu plant sy'n seiliedig ar dystiolaeth a chymorth o ran llesiant plant


· Hybu Ymgysylltiad Cadarnhaol/Y Gronfa Waddol/y Grant Cymorth: Darparu cymorth i fanteisio ar raglenni o gyrsiau hyfforddiant a chymwysterau/cyfeirio at raglenni o'r fath.





			Rhaglenni â'r Aliniad Cryfaf â'r Nod Ariannu Hyblyg Hwn





			Hybu Ymgysylltiad Cadarnhaol


			


			Cronfa Dydd Gŵyl Dewi


			


			Y Grant Cymorth Tai


			


			


			


			


			





			Y Gronfa Waddol


			


			Cymunedau am Waith a Mwy


			


			Gofal Plant a Chwarae


			


			Teuluoedd yn Gyntaf


			


			Dechrau'n Deg


			












			Nod Llesiant Cenedlaethol 5: Cymru o Gymunedau Cydlynus








			


Dangosyddion Cenedlaethol (y gellir eu datgyfuno ar lefel leol) 


(34) Nifer yr aelwydydd y llwyddwyd i'w hatal rhag mynd yn ddigartref fesul 10,000 o aelwydydd.








			Nod Ariannu Hyblyg 5a: Nid yw cyfranogwyr yn ddigartref ac maent yn byw mewn llety addas.





Mae'r amcanion sylfaenol yn cynnwys y canlynol:


· nid yw pobl yn ddigartref nac yn wynebu risg o fod yn ddigartref


· mae pobl yn byw mewn cartref sy'n eu cefnogi orau


· gall pobl reoli eu llety.








			


Mesurau Ariannu Hyblyg





			Ar unwaith (canlyniadau)


· Nifer y bobl sydd wedi cael cymorth i atal digartrefedd


· Nifer y bobl ifanc (16-24 oed) sydd wedi cael cymorth i'w galluogi i aros yn annibynnol yn eu cartref eu hunain


· Nifer y bobl sy'n cysgu ar y stryd sydd wedi cael cymorth i gael llety


			Tymor canolig


· Nifer y bobl sydd â llety ac a all ei reoli


· Nifer y bobl nad ydynt yn wynebu risg uniongyrchol o fod yn ddigartref


· Nifer y bobl sydd â llythrennedd/gallu ariannol gwell


· Nifer y bobl y mae eu sefyllfa ariannol wedi ymsefydlogi neu wedi gwella


			Hirdymor


· Cyfran yr aelwydydd a gynorthwyir sy'n ddigartref


· Cyfran yr aelwydydd a gynorthwyir sy'n byw mewn llety dros dro


· Cyfran yr aelwydydd a gynorthwyir sydd mewn dyled 





			


Allbynnau Enghreifftiol


· Y Grant Cymorth Tai: Nifer y bobl sy'n ymgysylltu â gwasanaethau cymorth tai a gwasanaethau ariannol/cyngor ar ddyled


· Teuluoedd Yn Gyntaf: Nifer y bobl sy'n cael gwasanaethau cyngor ar ddyled








			Gweithgareddau Enghreifftiol


· Y Grant Cymorth Tai/Y Gronfa Waddol/Teuluoedd yn Gyntaf: Darparu gwasanaethau i asesu anghenion am gyngor a gwasanaethau, gan gynnwys cynhwysiant ariannol, byw'n annibynnol.


· Y Grant Cymorth Tai: rhaglen o gymorth i asesu anghenion ac atal digartrefedd


· Cronfa Dydd Gŵyl Dewi: Asesu anghenion pobl ifanc i'w galluogi i aros yn annibynnol yn eu cartref eu hunain


· Y Grant Cymorth Tai: Darparu cymorth i fanteisio ar wasanaethau cymorth tai neu gyfeirio at wasanaethau o'r fath


· Y Grant Cymorth Tai: Darparu cymorth i fanteisio ar wasanaethau ariannol/cyngor ar ddyled neu gyfeirio at wasanaethau o'r fath








			Rhaglenni â'r Aliniad Cryfaf â'r Nod Ariannu Hyblyg Hwn





			Hybu Ymgysylltiad Cadarnhaol


			


			Cronfa Dydd Gŵyl Dewi


			


			Y Grant Cymorth Tai


			


			


			


			


			





			Y Gronfa Waddol


			


			Cymunedau am Waith a Mwy


			


			Gofal Plant a Chwarae


			


			Teuluoedd yn Gyntaf


			


			Dechrau'n Deg


			












			[bookmark: _Hlk18591167]Nod Llesiant Cenedlaethol 5: Cymru o Gymunedau Cydlynus








			


Dangosyddion Cenedlaethol (y gellir eu datgyfuno ar lefel leol) 


(25) Canran y bobl sy'n teimlo'n ddiogel yn eu cartref


(29) Sgôr lles meddyliol cymedrig i bobl








			[bookmark: _Hlk18616902]Nod Ariannu Hyblyg 5b: Mae cyfranogwyr mewn cydberthnasau diogel ac iach gan gynnwys Trais yn erbyn Menywod, Cam-drin Domestig a Thrais Rhywiol. 





Mae'r amcanion sylfaenol yn cynnwys y canlynol:





· gall pobl reoli eu cydberthnasau


· mae pobl yn teimlo'n ddiogel


· mae pobl yn teimlo'n rhan o'u cymuned


· mae pobl yn wydn, yn alluog ac yn ymdopi.








			


Mesurau Ariannu Hyblyg





			Ar unwaith (canlyniadau)


· Nifer y rhieni sy'n cwblhau rhaglenni magu plant sy'n seiliedig ar dystiolaeth


· Nifer y plant a gynorthwyir sydd ag ymddygiad heriol 


· Nifer y bobl a gynorthwyir gan raglenni rheoli cydberthnasau


· 


			Tymor canolig


· [bookmark: _Hlk18616977]Nifer y bobl a gynorthwyir i gwblhau rhaglenni magu plant sy'n seiliedig ar dystiolaeth a rhaglenni cydberthnasau 


· Nifer y teuluoedd a gynorthwyir i gwblhau rhaglenni cymorth ar wydnwch a chydberthnasau teuluol





			Hirdymor


· [bookmark: _Hlk18617041]Lleihad yn nifer yr achosion o drais domestig y mae pobl a gynorthwyir yn rhoi gwybod amdanynt


· Nifer yr achosion plant ymhlith teuluoedd a gynorthwyir


· Nifer y plant a gynorthwyir yng ngofal awdurdod lleol


· Nifer y bobl sy'n teimlo'n ddiogel yn eu cartref eu hunain 


· nifer y bobl sy'n teimlo'n rhan o'u cymuned





			


Allbynnau Enghreifftiol


· Hybu Ymgysylltiad Cadarnhaol: Nifer y bobl sy'n cael eu cyfeirio at gymorth gyda phroblemau gyda chydberthynas


· Teuluoedd yn Gyntaf/Dechrau'n Deg: Nifer y bobl sy'n cael eu cyfeirio at raglenni magu plant sy'n seiliedig ar dystiolaeth


· Y Grant Cymorth Tai: Nifer y bobl sy'n cael eu cyfeirio at wasanaethau cyngor a chymorth arbenigol yn ôl math o wasanaeth








			Gweithgareddau Enghreifftiol


· Teuluoedd yn Gyntaf/Dechrau'n Deg: rhaglen asesu'r angen am raglen magu plant sy'n seiliedig ar dystiolaeth


· Y Grant Cymorth Tai: asesu'r angen am wasanaethau cyngor a chymorth arbenigol e.e. gwasanaethau cam-drin domestig, camddefnyddio sylweddau





			Rhaglenni â'r Aliniad Cryfaf â'r Nod Ariannu Hyblyg Hwn





			Hybu Ymgysylltiad Cadarnhaol


			


			Cronfa Dydd Gŵyl Dewi


			


			Y Grant Cymorth Tai


			


			


			


			


			





			Y Gronfa Waddol


			


			Cymunedau am Waith a Mwy


			


			Gofal Plant a Chwarae


			


			Teuluoedd yn Gyntaf


			


			Dechrau'n Deg


			















			[bookmark: _Hlk18591380]Nod Llesiant Cenedlaethol 5: Cymru o Gymunedau Cydlynus








			Dangosyddion Cenedlaethol (y gellir eu datgyfuno ar lefel leol) 


(25) Canran y bobl sy'n teimlo'n ddiogel yn eu cartref, yn cerdded yn yr ardal leol, ac wrth deithio. 





			[bookmark: _Hlk18617144]Nod Ariannu Hyblyg 5c: Nid yw pobl (gan gynnwys pobl ifanc) sy'n cymryd rhan yn ymwneud â gweithgareddau 


 troseddol nac ymddygiad gwrthgymdeithasol. 





Mae'r amcanion sylfaenol yn cynnwys y canlynol:


· mae pobl a allai gyfrannu at droseddu ac ymddygiad gwrthgymdeithasol yn cael cymorth gyda'u hanghenion 


· caiff pobl eu dargyfeirio o ymddygiad troseddol neu wrthgymdeithasol


· caiff pobl eu dargyfeirio o aildroseddu gan gynnwys defnyddio ymyriadau adferol


· Caiff pobl sydd wedi troseddu gymorth i ailintegreiddio ac adsefydlu ar ddiwedd dedfrydau.








			


Mesurau Ariannu Hyblyg





			Ar unwaith (canlyniadau)


· Nifer y bobl sy'n rhan o'r prosiect a gafodd ddedfryd o dymor yn y carchar


· Nifer y bobl a gynorthwyir gan dimau troseddau ieuenctid


· Nifer y bobl a gynorthwyir gan raglen problemau gydag ymddygiad





			Tymor canolig


· [bookmark: _Hlk18617189]Nifer y plant a gynorthwyir y mae eu presenoldeb yn yr ysgol/lleoliad gofal plant wedi gwella


· Nifer y bobl a gynorthwyir sy'n dangos problemau gydag ymddygiad


· Nifer y bobl a gynorthwyir sy'n ymddwyn mewn ffordd wrthgymdeithasol








			Hirdymor


· [bookmark: _Hlk18617261]Lleihau nifer y rhai sy'n dod yn rhan o'r system cyfiawnder am y tro cyntaf yng Nghymru;


· Lleihau'r gyfradd aildroseddu profedig gan bobl yng Nghymru;  


· Lleihau cyfran y bobl sy'n cael eu collfarnu yn y llys ac yna'n cael dedfryd o dymor dan gadw. 





			


Allbynnau Enghreifftiol


· Hybu Ymgysylltiad Cadarnhaol: Nifer yr unigolion a gynorthwyir


· Teuluoedd yn Gyntaf/Dechrau'n Deg: Nifer y bobl sy'n cael eu cyfeirio at raglenni magu plant sy'n seiliedig ar dystiolaeth


· Y Grant Cymorth Tai: Nifer y bobl sy'n cael eu cyfeirio at wasanaethau cyngor a chymorth arbenigol i droseddwyr


· Hybu Ymgysylltiad Cadarnhaol: rhaglen asesu cymorth i bobl ifanc a chymorth i deuluoedd er mwyn nodi unrhyw faterion sy'n arwain at ymddygiad tramgwyddus








			Gweithgareddau Enghreifftiol


· Hybu Ymgysylltiad Cadarnhaol: rhaglen asesu anghenion cymorth i bobl ifanc a chymorth i deuluoedd er mwyn nodi unrhyw faterion sy'n arwain at ymddygiad tramgwyddus


· Teuluoedd yn Gyntaf/Dechrau'n Deg: asesu'r angen am raglen magu plant sy'n seiliedig ar dystiolaeth


· Y Grant Cymorth Tai: rhaglen asesu'r angen am wasanaethau cyngor a chymorth arbenigol e.e. gwasanaethau cam-drin domestig, camddefnyddio sylweddau





			Rhaglenni â'r Aliniad Cryfaf â'r Nod Ariannu Hyblyg Hwn





			Hybu Ymgysylltiad Cadarnhaol


			


			Cronfa Dydd Gŵyl Dewi


			


			Y Grant Cymorth Tai


			


			


			


			


			





			Y Gronfa Waddol


			


			Cymunedau am Waith a Mwy


			


			Gofal Plant a Chwarae


			


			Teuluoedd yn Gyntaf


			


			Dechrau'n Deg

